
honum	  hjálpuðu	  við	  að	  gera	  þetta	  verkefni	  betra.	  Við	  viljum	  einnig	  þakka	  viðmælendum	  

okkar	  fyrir	  að	  gefa	  sér	  tíma	  til	  þess	  að	  hitta	  okkur,	  opna	  sig	  og	  spjalla	  um	  hluti	  sem	  gátu	  

verið	   persónulegir.	   Einnig	   vilja	   höfundar	   þakka	   hvorum	   öðrum	   fyrir	   góða	   samvinnu	   á	  

meðan	  verkefninu	  stóð.	  	  

Útdráttur	  	  

Handbolti	   hefur	   lengi	   verið	   ein	   vinsælasta	   íþróttagrein	   Íslands.	   Það	   getur	   falist	   mikil	  

áhætta	   í	  því	  að	  stunda	  handknattleik	  þar	  sem	  íþróttin	  býður	  upp	  á	  mikla	  snertingu	  milli	  

andstæðinga.	  Það	  getur	  orðið	  til	  þess	  að	  leikmenn	  lendi	  í	  meiðslum	  sem	  geta	  haft	  áhrif	  á	  

líkamlega	  heilsu	  þeirra	  í	  styttri	  eða	  lengri	  tíma.	  Innan	  félagsfræðinnar	  eru	  kenningar	  sem	  

fjalla	   um	   samskipti	   á	   milli	   einstaklinga	   og	   hvernig	   þau	   atvikast	   í	   daglegu	   lífi.	   Fyrri	  

rannsóknir	   á	   ruðningsköppum	   og	   knattspyrnumönnum	   gefa	   til	   kynna	   að	   innan	  

íþróttaheimsins	  spili	  leikmenn	  þrátt	  fyrir	  að	  glíma	  við	  meiðsli.	  Í	  þessari	  rannsókn	  var	  ekki	  

einungis	   skoðað	   hvort	   leikmenn	   spili	   þegar	   þeir	   eru	  meiddir,	   heldur	   var	   einnig	   skoðað	  

hvort	  þeir	  gerðu	  það	  þegar	  þeir	  eru	  veikir.	   Í	  þessari	  rannsókn	  var	  notastð	  við	  eigindlegt	  

rannsóknarsnið	  og	  voru	  tekin	  opin	  viðtöl	  við	  átta	  handboltamenn	  sem	  höfðu	  spilað	  í	  efstu	  

deild	   á	   Íslandi	   á	   undanförnum	   þremur	   tímabilum	   (2013-‐2016).	   Niðurstöðurnar	   leiddu	   í	  

ljós	  að	  allir	   leikmennirnir	  höfðu	  á	  einhverjum	   tímapunkti	   á	   sínum	   ferli	   spilað	  þrátt	   fyrir	  

meiðsli	  eða	  veikindi.	  Einnig	  kom	  í	  ljós	  að	  viðhorf	  í	  íslenskum	  handknattleik	  sé	  á	  þann	  veg	  

að	  leikmenn	  eigi	  að	  harka	  af	  sér	  meiðsli.	  Aðal	  ástæðurnar	  fyrir	  því	  að	  leikmenn	  spila	  þrátt	  

fyrir	   meiðsli	   eða	   veikindi	   á	   Íslandi	   er	   pressa	   á	   leikmönnum	   og	   mikilvægi	   leikja	   og	  

leikmanns.	  	  

1	  Inngangur	  

Íþróttir	  er	  stór	  þáttur	   í	  samfélagi	  mannana.	  Áhættan	  sem	  einstaklingar	  taka	  með	  því	  að	  

spila	  þær	  geta	  meðal	  annars	  verið	  meiðsli	   sem	  geta	  haft	  áhrif	  á	  getu	   leikmanns	   í	   lengri	  

eða	   skemmri	   tíma.	   Alexander	   Petersson	   leikmaður	   íslenska	   landsliðsins	   í	   handbolta	  

kjálkabrotnaði	  í	  leik	  gegn	  Rússum	  á	  Evrópumótinu	  árið	  2006.	  Þrátt	  fyrir	  að	  hafa	  brotnað	  á	  

kjálka	  kláraði	  hann	  leikinn.	  Meiðsli	  Alexanders	  komu	  í	  ljós	  eftir	  leik	  og	  urður	  þau	  til	  þess	  

að	  hann	  spilaði	  ekki	  meira	  á	  mótinu	  og	  var	  hann	  frá	  keppni	  í	  nokkra	  mánuði	  (,,Petterson	  

kjálkabrotinn“,	  2006).	  Áhugavert	   er	   að	   hugsa	   til	   þess	   hvað	   varð	   til	   þess	   að	   Alexander	  

kláraði	  að	  spila	  leikinn	  þrátt	  fyrir	  að	  hafa	  orðið	  fyrir	  þessum	  meiðslum	  

Það	   eru	   til	   fleiri	   dæmi	   um	   íþróttamenn	   sem	  hafa	   lent	   í	  meiðslum	  en	   samt	   sem	  

áður	  haldið	  áfram	  að	  spila.	  Knattspyrnumaðurinn	  Wayne	  Rooney	  leikmaður	  Manchester	  

United	  lenti	  í	  því	  á	  keppnistímabilinu	  2015–2016	  að	  meiðast	  á	  hné	  í	  leik	  gegn	  Sunderland	  

í	  ensku	  úrvalsdeildinni.	  Hann	  kláraði	  leikinn	  þrátt	  fyrir	  að	  hafa	  orðið	  fyrir	  meiðslunum	  og	  

eftir	   leikinn	   kom	   í	   ljós	   að	   meiðslin	   voru	   nokkuð	   alvarleg.	   Louis	   Van	   Gaal	   þjálfari	  

Manchester	  United	  sagði	  í	  viðtali	  eftir	  leik	  að	  með	  því	  að	  klára	  leikinn	  hefði	  Rooney	  verið	  

að	   leggja	   feril	   sinni	   í	   hættu	   vegna	   alvarleika	  meiðslanna.	   Hann	   hrósaði	   samt	   sem	   áður	  

viðhorfi	   hans	   að	   harka	   af	   sér	   meiðslin	   og	   klára	   leikinn.	   Rooney	   segir	   einnig	   frá	   því	   í	  

sjálfsævisögu	  sinni	   sem	  kom	  út	  árið	  2012	  að	  þegar	  hann	  meiðist	  er	   fyrsta	  hugsun	  hans	  

hvenær	   hann	   kemst	   aftur	   út	   á	   völlinn	   til	   þess	   að	   spila	   (Medlicott,	   2016;	   Allen,	  

2012/2012).	   	  

	   Ameríski	  ruðningskappinn	  Tom	  Brady	  sagði	  í	  viðtali	  eitt	  sinn	  að	  hann	  vildi	  klára	  að	  

spila	  alla	  leiki,	  þrátt	  fyrir	  að	  hann	  finndi	  fyrir	  smávægilegum	  meiðslum.	  Ástæðan	  fyrir	  því	  

var	  sú	  að	  hann	  óttaðist	  að	  sá	  sem	  kæmi	  inn	  á	  fyrir	  hann	  myndi	  standa	  sig	  það	  vel	  að	  hann	  

sjálfur	  myndi	  hætta	  að	  vera	  jafn	  ómissandi	  liðinu	  og	  hann	  var	  áður	  (Archuleta,	  2015).	  

Einn	   besti	   körfuknattleiksmaður	   fyrr	   og	   síðar,	   Michael	   Jordan,	   spilaði	   með	   yfir	  

40°C	   hita	   í	   fimmta	   leik	   Chicago	   gegn	  Utah	   í	   úrslitakeppni	  NBA	   árið	   1997.	  Hann	   sagðist	  

sjálfur	  hafa	  vaknað	  nóttina	  áður	  í	  svitabaði	  og	  ekki	  vitað	  hvað	  væri	  í	  gangi.	  Eftir	  að	  hafa	  

sleppt	  æfingu	  daginn	  fyrir	  leik	  og	  legið	  í	  rúminu	  í	  24	  tíma	  var	  honum	  tjáð	  af	  læknum	  að	  

hann	  væri	  ekki	  í	  standi	  til	  þess	  að	  spila.	  Hins	  vegar	  þegar	  þrjár	  klukkustundir	  voru	  í	  leik	  fór	  

hann	  til	  þjálfarans	  og	  sagðist	  vera	  tilbúinn	  að	  spila.	  Jordan	  var	  alveg	  orkulaus	  í leiknum	  og	  

var	  nálægt	  því	  að	  fá	  aðsvif.	  Samt	  sem	  áður	  kláraði	  hann	  leikinn	  og	  átti	  stórleik	  (Weinberg,	  

2004).	   	  

Í	  þessari	  rannsókn	  verða	  skoðaðar	  ástæður	  fyrir	  því	  hvers	  vegna	  leikmenn	  í	  efstu	  

deild	   karla	   í	   handbolta	   á	   Íslandi	   spili	   þrátt	   fyrir	   að	   þeir	   glími	   við	   meiðsli	   eða	   veikindi.	  

Leikmenn	  í	  efstu	  deild	  á	  Íslandi	  líta	  flestir	  á	  handbolta	  sem	  áhugamál	  en	  ekki	  sem	  atvinnu	  

sína.	   Flestir	   leikmenn	   eru	   í	   	   annarri	   vinnu	   eða	   námi	   samhliða	   því	   að	   spila	   handbolta.	   Í	  

efstu	  deild	  á	  Íslandi	  eru	  10	  lið.	  Það	  er	  leikin	  þreföld	  umferð	  sem	  þýðir	  að	  hvert	  lið	  spilar	  

27	   leiki	   í	   deildinni.	   Eftir	   að	   deildin	   klárast	   fara	   efstu	   8	   liðin	   í	   úrslitakeppni	   þar	   sem	  

annaðhvort	  þarf	  að	  vinna	  2	  eða	  3	  leiki	  til	  þess	  að	  komast	  í	  næstu	  umferð.	  Einnig	  er	  leikið	  í	  

bikarkeppni	  á	  tímabilinu	  þar	  sem	  mest	  er	  hægt	  að	  leika	  4	  leiki,	  það	  er	  að	  segja	  ef	  að	  lið	  

kemst	  í	  úrslitaleikinn.	  Ef	  að	  lið	  tekur	  þátt	  í	  hverjum	  einasta	  leik	  á	  tímabilinu	  getur	  það	  því	  

spilað	  yfir	  40	  leiki	  á	  einu	  tímabili	  og	  er	  það	  fyrir	  utan	  æfingaleiki	  og	  æfingamót	  sem	  liðin	  

taka	  oft	   þátt	   í	   áður	   en	   tímabilið	  hefst.	   Tímabilið	   á	   Íslandi	   byrjar	   í	   byrjun	   september	  og	  

líkur	  um	  miðjan	  maí	  og	  stendur	  því	  yfir	  í	  um	  8-‐9	  mánuði.	  

Tilgangur	   þessarar	   rannsóknar	   er	   að	   skoða	  hvort	   að	   leikmenn	   sem	  hafa	   spilað	   í	  

efstu	  deild	  á	  Íslandi	  á	  undanförnum	  3	  árum	  spili	  þegar	  að	  þeir	  eru	  meiddir	  eða	  þegar	  þeir	  

eru	   veikir	   og	   hvert	   viðhorf	   þeirra	   er	   gagnvart	   því	   að	   leikmenn	   spili	   undir	   þeim	  

kringumstæðum.	  

2	  Kenningarleg	  nálgun	  
	  
Samskiptakenningar	   eru	   þær	   kenningar	   sem	   taka	   fyrir	   öll	   samskipti	   sem	   verða	   á	   milli	  

einstaklinga	   í	   raunheiminum.	   Þó	   svo	   rannsóknir	   á	   sjálfinu	   hafa	   aðalega	   verið	  

framkvæmdar	  á	  sálfræðisviðinu	  hafa	  félagsfræðingar	  margt	  um	  sjálfið	  að	  segja	  og	  hvernig	  

það	  kemur	  fyrir	  í	  samskiptum	  á	  milli	  einstaklinga	  (Dillon,	  2014).	  	   	   	   	  

George	   Herbert	   Mead	   var	   fyrstur	   til	   þess	   að	   skoða	   sjálfið	   út	   frá	   heimi	  

félagsfræðinnar.	   Hann	   lagði	   ríka	   áherslu	   á	   að	   skoða	   undir	   hvaða	   kringumstæðum	  

samskipti	   á	   milli	   einstaklinga	   áttu	   sér	   stað	   og	   hverjar	   ástæðurnar	   fyrir	   þeim	   voru.	  

Gundvallaratriði	   í	   kenningu	  Meads	   eru	   þau	   að	   einstaklingar	   eru	   ekki	  með	  meðfætt	   og	  

tilbúið	   sjálf	   heldur	   þroskast	   það	   og	   breytist	   í	   félagslegum	   samskiptum	   við	   annað	   fólk.	  

Hann	   sagði	   jafnframt	  að	  mannfólkið	  noti	   sjálfið	   til	   þess	   fylgjast	  með	  og	  meta	   sig	  út	   frá	  

reynslu	  þar	  sem	  það	  sér	  sig	  bæði	  sem	  efni	  (e.	  subjects)	  og	  hlut	  (e.	  objects).	  Mead	  sagði	  að	  

táknræn	  samskipti	  væru	  tilkomin	  vegna	  þess	  hvernig	  einstaklingar	  túlkuðu	  samskipti	  sín	  

við	  aðra.	  Með	  því	  á	  hann	  við	  þær	  áhyggjur	   sem	  myndast	  hjá	  einstaklingum	  eftir	   túlkun	  

þeirra	   á	   meiningu	   orða	   og	   tungumálsins	   sem	   þær	   spretta	   upp	   úr.	   Með	   tungumálinu	  

verður	   fólk	   sjálfmeðvitaðara	   og	   hjálpar	   því	   að	   meta	   sig	   og	   sína	   hegðun	   (Dillon,	   2014;	  

Giddens	  og	  Sutton,	  2009).	  

	   Mead	   flokkaði	   sjálfið	   undir	   Ég	   (e.	   I)	   og	  Mig	   (e.	   Me).	   Ég	   er	   í	   raun	   hvatvísin	   hjá	  

einstaklingnum,	  þ.e.a.s.	  upphaflegu,	   skyndilegu	  og	  óskipulögðu	   reynsluþættir	  hans.	  Mig	  

er	   hins	   vegar	   það	   sem	   dregur	   úr	   hegðun	   einstaklings	   hverju	   sinni	   og	   samanstendur	   af	  

viðhorfum,	  skilgreiningum,	  skilningi	  og	  væntingum	  annarra	  í	  samfélaginu	  undir	  ákveðnum	  

kringumstæðum,	   en	   Mead	   kallaði	   það	   sjónarmið	   heildarinnar	   (e.	   generalized	   others)	  

(Manis	  og	  Meltzer,	  1978).	  Sjónarmið	  heildarinnar	  virkar	  þannig	  að	  einstaklingur	  byrjar	  að	  

sjá	  sjálfan	  sig	  út	  frá	  sjónarhorni	  heildarinnar	  og	  fer	  að	  hegða	  ákvörðun	  sínum	  eftir	  hvað	  er	  

talið	  eðilegt	  hverju	  sinni	  (Manis	  og	  Meltzer,	  1978).	   	   	  

Charles	  Horton	  Cooley	   sagði	  meðal	   annars	  um	   sjálfið	  og	   samskiptakenningar	   að	  

einstaklingar	   lifðu	   í	  hugum	  annarra	  án	  þess	  að	  gera	  sér	  grein	   fyrir	  því.	  Mannfólkið	  væri	  

stöðugt	  að	  meta	  það	  hvernig	  aðrir	  sæju	  sig	  og	  að	  einstaklingar	  lifðu	  í	  hugum	  annarra.	  Það	  

kemur	   fram	   í	   tilfinningum	   sem	   Cooley	   kallaði	   skömm	   og	   stolt.	   Hann	   nefndi	   þetta	  

spegilsjálfið	  og	  sagði	  jafnframt	  að	  þegar	  einstaklingar	  líta	  í	  spegil	  væru	  þeir	  að	  horfa	  á	  sitt	  

eigið	  útlit	  og	  framkomu	  (Dillon,	  2014;	  Scheff,	  2005).	  	  	  

Goffman	   útfærði	   kenninguna	   um	   spegilsjálfið	   og	   kallaði	   hana	   áhrifastjórnun.	  

Goffman	   notaði	   leiklistina	   til	   þess	   að	   útskýra	   kenninguna	   og	   hvernig	   hún	   birtist	   í	  

félagslegum	  samskiptum.	  Einstaklingar	  hafa	  ákveðin	  hlutverk	  sem	  þeir	  verða	  að	  gegna	  líkt	  

og	   leikarar	   á	   leiksviði.	   Til	   þess	   að	   þóknast	   og	   ganga	   í	   augun	   á	   einstaklingum	   notast	  

mannfólkið	  við	  áhrifastjórnun	  þar	  sem	  einstaklingum	  er	  ekki	  sama	  um	  myndina	  sem	  aðrir	  

hafa	   af	   þeim.	   Í	   gegnum	   samskipti	   getur	   komið	   fram	   skömm	   eða	   niðurlæging	   sem	  

leikararnir	  eru	  ekki	  til	  í	  að	  sætta	  sig	  við	  og	  reyna	  þeir	  því	  að	  forðast	  og	  stjórna	  aðstæðum	  

svo	   þeir	   lendi	   sem	   sjaldnast	   í	   óþæginlegum	   uppákomum.	   Það	   kemur	   þó	   fyrir	   að	  

einstaklingar	   lendi	   í	   aðstæðum	   sem	   þeir	   vilja	   ekki	   vera	   í	   og	   þá	   talar	   Goffman	   um	   að	  

einstaklingar	   setji	   á	   sig	   öryggis	   andlit	   (e.	   save	   face)	   en	  með	   því	   að	   setja	   það	   á	   sig	   eru	  

einstaklingar	   að	   reyna	   afneita	   óþægilegum	   aðstæðum	   sem	   þeir	   lenda	   í	   (Giddens	   og	  

Sutton,	  2009;	  Scheff,	  2005).	  	   	   	  

Erving	  Goffman	  talaði	  um	  að	  einstaklingar	  væru	  með	  tvenns	  konar	  framkomu	  sem	  

hann	   kallaði	   framsvið	   og	   baksvið.	   Framkoman	   á	   framsviðinu	   er	   sú	   hegðun	   sem	  

einstaklingar	   sýna	   af	   sér	   þegar	   þeir	   eru	   staddir	   fyrir	   framan	   áhorfendur.	   Einstaklingar	  

nota	  umhverfið,	  húsgögn,	  skreytingar	  og	  aðra	  muni	  til	  þess	  að	  hjálpa	  sér	  að	  koma	  sér	  inn	  

í	   hlutverkið	   hverju	   sinni.	   Á	   framsviðinu	   sagði	   Goffman	   að	   einstaklingar	   hegða	   sér	   á	  

tvennan	   hátt.	   Annars	   vegar	   er	   það	   tjáning	   sem	   kemur	   fram	   í	   orðum	   og	   táknum	   í	  

samskiptum	  (e.	  gives).	  Hins	  vegar	  er	  það	  hegðun	  og	  tjáning	  sem	  einstaklingurinn	  gefur	  af	  

sér	   (e.	  give	  off)	   í	   látbragði.	  En	  þetta	  eru	  þær	  hegðanir	  sem	  áhorfendur	  verða	  vitni	  af.	  Á	  

baksviðinu	   verða	   áhorfendur	   ekki	   vitni	   af	   hegðun	   einstaklingsins	   (Giddens	   og	   Sutton,	  

2009;	  Goffman,	  1959;	  Smith	  og	  Bugni,	  2006).	  	  

	   Innan	  áhrifastjórnuninnar	   talar	  Goffman	  um	  hollustu	   (e.	  Dramaturgical	   Loyalty),	  

aga	   (e.	   Dramaturgical	   Disipline)	   og	   umhugsun	   (e.	   Dramaturgical	   circumspection).	   Til	  

þessa	  að	  útskýra	  þessi	  hugtök	  betur	  segir	  hann	  að	  öll	   lið	  þurfa	  að	  hafa	  hollustu,	  að	  allir	  

einstaklingar	  innan	  liðs	  þurfi	  að	  haga	  sér	  eftir	  ákveðnum	  siðferðsilegum	  skyldum	  sem	  þeir	  

hafa	  samþykkt	  með	  því	  að	  vera	   í	   liði.	  Einstaklingar	  mega	  ekki	   svíkjast	  undan	  út	  af	  eigin	  

ákvörðunum.	  Agi	  er	  miklvægt	  atriði	   fyrir	   frammistöðu	   liðs.	  Allir	   liðsmenn	  þurfa	  að	  hafa	  

aga	   og	   æfa	   hann	   svo	   þeirra	   leikþáttur	   verði	   sem	   bestur.	   Einstaklingur	   sem	   er	   góður	   í	  

þessu	  lætur	  ekki	  af	  hendi	  leyndarmál	  heildarinnar	  og	  er	  tilbúinn	  að	  þrífa	  upp	  óviðeigandi	  

hegðun	  annara	  í	  liðinu.	  Varðandi	  umhugsunina	  segir	  Goffman	  að	  liðsmenn	  verði	  að	  hugsa	  

vel	   og	   vandlega	  um	  áhættur	   sem	  geta	   skapast	   og	   vera	  ófúsir	   við	   að	   taka	   áhættur	   sem	  

geta	  haft	  áhrif	  á	  liðsheildina	  (Goffman,	  1959).	  	   	   	  

Annað	   áhugvert	   sem	   Goffman	   talar	   um	   er	   þegar	   einstaklingar	   eru	   firrtir	   tilurð	  

sinni	  í	  þeirri	  merkingu	  að	  þeir	  geti	  ekki	  gert	  það	  sem	  þeir	  vilja	  gera	  hverju	  sinni.	  Goffman	  

talaði	  um	  að	  vera	  eign	  stofnanna	  (e.	  total	  institutions)	  þegar	  einstaklingur	  er	  fastur	  inn	  á	  

ákveðninni	  stofnun	  og	  dagsrútína	  hans	  er	  ekki	  eftir	  hans	  eigin	  höfði.	  Dæmi	  um	  þetta	  eru	  

fangelsi,	   herbúðir	   og	   spítalar.	   Á	   þessum	   stöðum	   verða	   oft	   til	   hindranir	   sem	   gerir	   fólki	  

erfiðara	   fyrir	   að	   tengjast	   umheiminum.	   Það	   er	   þó	   skýr	   greinamunur	   á	   einstaklingunum	  

sem	  eru	   inn	  á	  stofnununum	  og	  þeim	  sem	  vinna	  þar.	  Fólkið	  sem	  vinnur	  á	  stofnunum	  fer	  

heim	  til	  sín	  eftir	  vinnu	  og	  er	  því	  ekki	  alltaf	  fast	  í	  rútínunni	  sem	  stofnanirnar	  eru	  bundnar	  

við.	  Einstaklingar	   innan	  þessara	  stofnanna	  eru	  oft	  á	   tíðum	  rændir	  eiginleikum	  sínum	  og	  

verða	  að	  einhverskonar	  hlut	   í	   staðinn	   fyrir	  að	  vera	  einstaklingur	  með	  sína	  eigin	  hugsun	  

(Dillon,	  2014).	  	  

Goffman	  var	  með	  ákveðna	  sýn	  á	  því	  sem	  hann	  kallaði	  fordómar	  (e.	  Stigma).	  Hann	  

sagði	   að	   fólk	  notaði	   fordóma	   til	   þess	  að	  draga	  niður	  aðra	  einstaklinga	  út	   af	   einhverju	   í	  

þeirra	   fari	   sem	   stæðist	   ekki	   viðmið	  og	   gildi	   samfélagsins.	  Goffman	   sagði	   einnig	   að	   stór	  

partur	  fordæmingar	  kæmi	  út	  af	  öðruvísi	  útliti	  og	  lífstílsvenjum	  (Manis	  og	  Meltzer,	  1978).	  	  

3	  Fyrri	  Rannsóknir	  

Samband	   á	   milli	   íþrótta,	   hreyfingar	   og	   heilsu	   getur	   verið	   margbreytilegt.	  

Félagsfræðingurinn	   Ivan	   Waddington	   rannsakaði	   hag	   líkamlegrar	   heilsu	   á	   milli	  

mismunandi	   íþrótta	   og	   hreyfinga.	   Hann	   komst	   að	   því	   að	   hollasta	   líkamlega	   hreyfingin	  

væru	   taktæfingar	   (e.	   rhythmic)	   og	   væru	   ekki	   innan	   keppnisíþrótta.	   Það	   getur	   fylgt	   því	  

ákveðin	   heilsufarsleg	   áhætta	   að	   stunda	   keppnisíþróttir,	   einkum	   vegna	   hárrar	   tíðni	  

meiðsla	   (Coakley	   og	   Pike,	   2009).	   Meiðsli	   eru	   skilgreind	   af	   Alþjóðlegu	   stofnuninni	   fyrir	  

rannsóknum	   á	   meiðslum	   (e.	   The	   International	   Association	   for	   the	   Study	   of	   Pain)	   sem	  

óþægileg	   skynjun	   og	   tilfinningaleg	   reynsla,	   tengd	   við	   raunverulegar	   eða	   mögulegar	  

vefjaskemmdir	  hjá	  einstaklingi	  (Fenton,	  T,	  L.	  og	  Pitter,	  R,	  2010).	  Waddington	  segir	  fremur	  

að	  hættan	  á	  meiðslum	  stigmagnast	  þegar	  íþróttir	  eru	  spilaðar	  með	  snertingu	  (e.	  Contact	  

sports)	  og	  margir	  leikmenn	  setja	  líkama	  sinn	  að	  veði	  með	  því	  að	  spila	  meiddir.	  Þá	  þekkist	  

það	  í	  íþróttum	  sem	  krefjast	  mikillar	  snertingar	  að	  karlkyns	  íþróttamenn	  noti	  líkama	  sinni	  

sem	   vopn	   sem	   getur	   valdið	   því	   að	   þeir	   skaði	   sig	   og	   aðra	   (Coakley	   og	   Pike,	   2009).	   Í	  

handbolta	   er	   mikil	   snerting	   milli	   leikmanna	   vegna	   eðli	   leiksins	   og	   þar	   af	   leiðandi	   er	  

meiðslahætta	   leikmanna	   töluverð	   (Hoffman	   og	   Nührenbörger,	   2015;	   Peterson	   og	  

Renström,	  2011).	   	   	   	   	   	   	   	   	  

Það	   hafa	   verið	   framkvæmdar	   margar	   rannsóknir	   á	   meiðslum	   íþróttamanna	   en	  

´flestar	   þeirra	   eru	   rannsóknir	   sem	   tengjast	   heilsugeiranum.	   Hawkins	   og	   Fuller	   gerðu	  

rannsókn	   á	   breskum	   knattspyrnumönnum	   þar	   sem	   kom	   fram	   að	   808	   leikmenn	   í	   92	  

atvinnumannaliðum	   í	   knattspyrnu	   á	   Englandi	   og	   í	   Wales	   hafa	   meiðst	   í	   leik	   með	   þeim	  

afleiðingum	   að	   þeir	   misstu	   af,	   að	   minnsta	   kosti	   einum	   leik	   á	   eftir.	   Lindsey	   Fenton	   og	  

Robert	   Pitter	   gerðu	   rannsókn	  á	  því	   hvers	   vegna	   ruðningsleikmenn	  á	   framhaldskólaaldri	  

spiluðu	  þegar	   að	  þeir	   voru	  meiddir	   	   árið	   2010	   (Fenton,	   T,	   L.	   og	   Pitter,	   R,	   2010).	   Einnig	  

gerðu	   Martin	   Roderick	   og	   Ian	   Waddington	   sambærilega	   rannsókn	   á	   því	   hvers	   vegna	  

leikmenn	  í	  atvinnumannaliðum	  í	  fótbolta	  á	  Englandi	  spiluðu	  þegar	  þeir	  voru	  meiddir	  árið	  

2000	  (Roderick,	  Waddington	  og	  Parker,	  2000).	  	  

Matthías	   Björnsson	   notaði	   rannsókn	   þeirra	   Roderick	   og	   Waddington	   sem	  

fyrirmynd	   þegar	   hann	   kannaði	   hvers	   vegna	   leikmenn	   sem	   spiluðu	   knattspyrnu	   í	   efstu	  

tveimur	   deildum	   innan	   KSÍ	   árið	   2014	   spiluðu	   í	   gegnum	   sársauka	   (Matthías	   Björnsson,	  

2014).	   Það	   hafa	   hins	   vegar	   ekki	   verið	   gerðar	   neinar	   rannsóknir	   á	   því	   af	   hverju	  

handboltamenn	  spila	  þegar	  þeir	  eru	  meiddir,	  hvorki	  á	  Íslandi	  né	  annars	  staðar	  í	  heiminum	  

sem	  rannsakendur	  vita	  um.	  Sjúkraþjálfarinn	  Elías	  Þór	  Rafnsson	  gerði	  hins	  vegar	  rannsókn	  

á	   tímabilinu	  2007-‐2008	  þar	   sem	  hann	  skoðaði	   tíðni	  og	  alvarleika	  meiðsla	  hjá	   íslenskum	  

handboltamönnum	  sem	  spiluðu	   í	  efstu	  tveimur	  deildunum	  á	   Íslandi	   (Elías	  Þór	  Rafnsson,	  

2010).	  Þessar	   rannsóknir	   gefa	  ágæta	  mynd	  á	  þeirri	  meiðslahættu	   sem	  geta	   fylgt	  því	   að	  

spila	  íþróttir	  

Flestir	   íþróttamenn	  vita	  að	  þegar	  þeir	  spila	  meiddir	  eru	  þeir	  að	  auka	  áhættuna	  á	  

því	  að	  skaða	  sig	  meira.	  Þrátt	  fyrir	  það	  hafa	  rannsóknir	  sýnt	  fram	  á	  að	  menningin	  í	  mörgum	  

íþróttagreinum	  sé	  sú	  að	  þó	  svo	  að	  leikmaður	  meiðist	   lítillega	  í	   leik	  þá	  er	  honum	  sagt	  að	  

bíta	  á	  jaxlinn	  og	  hugsa	  um	  hagsmuni	  liðsins	  með	  því	  að	  halda	  áfram	  að	  spila	  (Fenton,	  T,	  L.	  

og	  Pitter,	  R,	  2010).	  Félagslegur	  veruleiki	  þeirra	  íþróttamanna	  í	  þessum	  íþróttagreinum	  er	  

því	   sá	   að	   það	   er	   pressa	   á	   leikmönnum	   að	   spila	   þrátt	   fyrir	   að	   þeir	   finni	   fyrir	   sársauka.	  

Ástæðan	  fyrir	  því	  að	  leikmenn	  reyna	  oft	  að	  spila	  þrátt	  fyrir	  að	  finna	  fyrir	  sársauka	  er	  sú	  að	  

ef	  þeir	  sleppa	  því	  að	  spila	  þá	  getur	  þeim	  liðið	  eins	  og	  þeir	  séu	  að	  bregðast	  liðinu	  sínu	  og	  

fólkinu	  í	  kringum	  sig	  (Roderick,	  2006).	  	  

Í	   rannsókn	   sem	   Fenton	   og	   Pitter	   framkvæmdu	   á	   ruðningsleikmönnum	   í	  

framhaldskólum	   kom	   í	   ljós	   að	   það	   væru	   þrjár	   meginástæður	   fyrir	   því	   hvers	   vegna	  

ruðningsleikmenn	  á	  framhaldskólaaldri	  spiluðu	  áfram	  þrátt	  fyrir	  að	  meiðast.	  Þær	  voru	  að	  

leikmenn	   lærðu	   gildi	   liðsins	   síns,	   þeir	   öðluðust	  meiri	   virðingu	   innan	   liðsins	  með	   því	   að	  

spila	  meiddir	   og	   leikmenn	   tóku	   sjálfir	   lokaákvörðun	  um	  hvort	   þeir	   gætu	   tekið	  þátt	   eða	  

ekki	  (Fenton,	  T,	  L.	  og	  Pitter,	  R,	  2010).	  

Ef	  leikmaður	  í	  ruðningsliði	  meiddist	  lítillega	  í	  leik	  þá	  sagði	  þjálfari	  hans	  honum	  að	  

hann	   þyrfti	   að	   halda	   áfram	   að	   spila.	   Þar	   af	   leiðandi	   var	   þjálfarinn	   að	   setja	   viðmið	   fyrir	  

aðra	   í	   liðinu	  um	  hvað	  væri	  ætlast	  til	  af	  þeim,	  sem	  var	  að	  spila	  þrátt	   fyrir	  að	  þeir	   finndu	  

fyrir	  einhverjum	  eymslum.	  (Fenton,	  T,	  L.	  og	  Pitter,	  R,	  2010).	  Knattspyrna	  er	  annað	  dæmi	  

um	  íþrótt	  sem	  hefur	  svipuð	  gildi	  gagnvart	  meiðslum.	  Eitt	  af	  því	  fyrsta	  sem	  ungir	  leikmenn	  

læra	   þegar	   að	   þeir	   spila	   fótbolta	   er	   að	   þjálfarar	   leitast	   eftir	   því	   að	   leikmenn	   hafi	   gott	  

viðhorf,	   en	   í	   því	   felst	   að	   leikmaður	   eigi	   að	   vera	   reiðubúinn	   að	   spila	   þrátt	   fyrir	   að	   vera	  

meiddur	  eða	  finna	  fyrir	  sársauka.	  Leikmaður	  sem	  er	  ekki	  tilbúinn	  til	  þess	  að	  spila	  þegar	  að	  

hann	  á	  við	  smávægileg	  meiðsli	  að	  stríða,	  á	  hættu	  á	  því	  að	  verða	  lítilsvirtur	  af	  þjálfaranum	  

þar	  sem	  að	  hann	  getur	  ekki	  hjálpað	  liðinu	  ef	  hann	  er	  ekki	  að	  spila	  (Roderick.	  Waddington	  

og	  Parker,	  2000).	  	  

Yfirleitt	   krefjast	   þjálfarar	   meira	   af	   leikmanni	   sem	   þeim	   finnst	   vera	   mikilvægur	  

liðinu.	  Fyrirliðar	   liðanna	  eru	  oftast	  mikilvægustu	   leikmenn	   liðsins	  bæði	   innan	  vallar	  sem	  

og	  utan	  hans.	  Ætlast	  er	  til	  af	  þeim	  að	  þeir	  séu	  alltaf	  reiðubúnir	  til	  þess	  að	  spila	  þar	  sem	  að	  

þeir	  bera	  meiri	  ábyrgð	  en	  aðrir	   leikmenn	  liðsins.	  Ef	  þeir	  verða	  fyrir	  meiðslum	  verða	  þeir	  

oft	   fyrir	   miklum	   vonbrigðum	   vegna	   þess	   að	   þeir	   vita	   alveg	   til	   hvers	   er	   ætlast	   af	   þeim	  

(Roderick,	  2006).	  	  

Í	   rannsókn	  Martin	  Roderick,	   Ivan	  Waddington	  og	  Graham	  Parker	  sem	  gerð	  var	  á	  

leikmönnum	  í	  Englandi	  kemur	  fram	  að	  þjálfari	  atvinnumannaliðs	  þar	   í	   landi	  hafði	  krafist	  

þess	  af	   fyrirliða	   liðs	  síns	  að	  hann	  æfði	  af	   fullum	  krafti	  daginn	  eftir	  að	  hann	  hafi	  gengist	  

undir	   aðgerð	   á	   hné.	   Leikmaðurinn	   átti	   samkvæmt	   læknisráði	   að	   hvíla	   frá	   æfingum	   í	  

einhvern	  tíma	  en	  ástæðan	  fyrir	  því	  að	  þjálfarinn	  vildi	  að	  hann	  tæki	  þátt	  var	  að	  hann	  átti	  

að	  sýna	  gott	  fordæmi	  sem	  fyrirliði	  liðsins	  (Roderick.	  Waddington	  og	  Parker,	  2000).	  Þetta	  

kom	   einnig	   fram	   í	   rannsókn	   Fenton	   og	   Pitter	   en	   þar	   segir	   að	   staða/virðing	   leikmanna	  

innan	   liðsins	   skiptir	   miklu	   máli	   þegar	   skoðað	   er	   hvort	   leikmenn	   spili	   þegar	   þeir	   eru	  

meiddir.	  Í	  rannsókn	  Fenton	  og	  Pitter	  á	  ruðningsköppum	  kom	  fram	  að	  leikmenn	  skiptast	  í	  

nokkurs	  konar	  þrjár	   stéttir	   innan	   liðsins.	  Það	  eru	  þeir	   sem	  eru	  hátt	   settir,	   lágt	   settir	  og	  

þeir	  sem	  eru	  í	  miðjunni.	  Settar	  eru	  þær	  kröfur	  á	  leikmann	  sem	  er	  hátt	  settur	  innan	  liðsins	  

að	   spila	   þegar	   hann	   er	   meiddur,	   en	   einnig	   eru	   meiri	   líkur	   á	   því	   að	   leikmaðurinn	   setji	  

sjálfur	  meiri	  kröfur	  á	  sig	  að	  spila	  þar	  sem	  að	  hann	  veit	  hversu	  mikilvægur	  hann	  er	  liðinu.	  

Nánast	  engar	  kröfur	  eru	  settar	  af	  þjálfaranum	  á	  þá	  sem	  eru	  í	  lægstu	  stéttinni	  innan	  liðsins	  

(Fenton,	  T,	  L.	  og	  Pitter,	  R,	  2010).	  	  

Það	   er	   ekki	   alltaf	   hægt	   að	   gagnrýna	   þjálfara	   fyrir	   að	   taka	   leikmenn	   ekki	   út	   af	  

vellinum	  þegar	  þeir	  meiðast.	  Ástæðan	  fyrir	  því	  er	  að	  oft	  eru	  leikmenn	  að	  fela	  það	  að	  þeir	  

séu	  meiddir	  fyrir	  þjálfaranum	  vegna	  þess	  að	  þeir	  vilja	  spila	  áfram.	  Í	  niðurstöðum	  Fenton	  

og	  Pitter	  kom	  meðal	  annars	   fram	  að	   leikmaður	  sem	  spilaði	   í	   framhaldskóla	   ruðningsliði	  

fékk	  höfuðhögg	  í	   leik	  sem	  leiddi	  til	  þess	  að	  hann	  fékk	  mikinn	  hausverk.	  Hann	  hins	  vegar	  

lét	  þjálfarann	  ekki	  vita	  af	  því	  þar	  sem	  að	  hann	  vildi	  klára	  leikinn	  (Fenton,	  T,	  L.	  og	  Pitter,	  R,	  

2010).	   Ástæðurnar	   fyrir	   því	   geta	   verið	   efnahagslegar	   eins	   og	   kom	   fram	   í	   rannsókn	  

Rodderick	  og	  Waddington.	  Þar	  kom	  fram	  að	  leikmenn	  píndu	  sig	  til	  þess	  að	  spila	  ákveðinn	  

fjölda	   leikja	   á	   tímabili	   þrátt	   fyrir	   að	   vera	  meiddir	   til	   þess	   að	   fá	   ákveðna	   bónusupphæð	  

greidda	  frá	  félaginu	  sínu	  (Roderick.	  Waddington	  og	  Parker,	  2000).	  

	   Áhugavert	   verður	   að	   skoða	   af	   hverju	   leikmenn	   í	   handbolta	   á	   Íslandi	   sem	   er	  

áhugamanna	  íþrótt	  eru	  tilbúnir	  til	  þess	  að	  fórna	  eigin	  heilsu	  með	  því	  að	  spila	  meiddir	  eða	  

veikir.	  Einnig	  verður	  áhugavert	  að	  komast	  að	  því	  hver	  viðhorf	   leikmanna	  eru	  til	  meiðsla	  

og	   veikinda	   hjá	   sér	   sjálfum	   og	   á	   meðal	   annarra	   leikmanna	   í	   íþróttinni	   en	   þessum	  

spurningum	  og	  öðrum	  verður	  svarað	  hér	  að	  neðan.	  Þrátt	  fyrir	  að	  handknattleikur	  á	  Íslandi	  

sé	  áhugamanna	  íþrótt	  er	  áhugvert	  að	  hugsa	  til	  þess	  hvort	  að	  greiðslur	  til	  leikmanna	  hafa	  

áhrif	  á	  það	  hvort	  þeir	  fórni	  sér	  í	  það	  að	  spila	  meiddr	  eða	  veikir.	  

4	  Aðferðir	  og	  gögn	  

Eigindlegar	   rannsóknir	   hafa	   á	   síðustu	   áratugum	   aukist	   vegna	   menningarheimar	   og	  

samfélög	   hafa	   verið	   að	   taka	   breytingum.	   Fjölbreytileiki	   samfélaga	   er	   að	   breytast	   sem	  

gerir	  það	  að	  verkum	  að	  rannsakendur	  geta	  ekki	  farið	  með	  fyrirfram	  mótaðar	  hugmyndir	  

þegar	   verið	   er	   að	   rannsaka	   félagslegan	   veruleika,	   en	   það	   er	   oft	   gert	   í	   megindlegum	  

aðferðum.	  Þegar	  notast	  er	  við	  eigindlegar	  rannsóknir	  reynir	  rannsakandi	  að	  læra	  á	  þann	  

félagslega	  veruleika	  sem	  hann	  er	  í	  hverju	  sinni	  og	  fer	  því	  inn	  í	  aðstæður	  með	  opnum	  hug.	  

Tilgangur	  eigindlegra	  rannsókna	  er	  að	  reyna	  sjá	  veruleikan	  með	  augum	  þess	  sem	  verið	  er	  

að	   rannsaka.	   Dæmi	   um	   eigindlega	   rannsóknaraðferð	   eru	   hálf	   opin	   viðtöl	   en	   í	   þessari	  

rannsókn	  er	  notast	  við	  þau	  (Flick,	  2009).	  

 

4.1	  Gagnasöfnun	  

Þar	   sem	   þessi	   rannsókn	   fjallar	   um	   viðhorf	   til	  meiðsla	   hjá	   handboltamönnum	   sem	   hafa	  

spilað	   í	   efstu	   deild	   á	   Íslandi	   einhverntíman	   á	   síðustu	   3	   árum,	   þá	   var	   notast	   við	  

tilgangsúrtak	  til	  þess	  að	  finna	  viðmælendur.	  Miðað	  var	  við	  að	  leikmenn	  væru	  komnir	  upp	  

úr	  yngri	  flokkunum	  og	  því	  þurftu	  viðmælendur	  að	  vera	  orðnir	  að	  minnsta	  kosti	  21	  árs.	  Til	  

þess	  að	  fá	  leikmenn	  í	  viðtöl	  sendu	  rannsakendur	  skilaboð	  til	  þeirra	  á	  Facebook	  og	  hringdu	  

í	   þá	   sem	   ekki	   náðist	   samband	   við	   í	   gegnum	   Facebook.	   Alls	   voru	   viðmælendur	  

rannsóknarinnar	  8	  talsins.	  

 

4.2	  Þátttakendur	  

Yngsti	  viðmælandinn	  sem	  rætt	  var	  við	  er	  22	  ára	  en	  sá	  elsti	  er	  40	  ára.	  Viðmælendur	  voru	  

því	   á	   ansi	   breiðu	   aldursbili	   og	   höfðu	  mismikla	   reynslu	   að	  baki.	  Meðalaldur	   leikmanna	   í	  

rannsókninni	  var	  30	  ár.	  Af	  þátttakendunum	  voru	  fjórir	  sem	  höfðu	  leikið	  eða	  leika	  erlendis	  

í	   atvinnumennsku	   og	   einn	   af	   þáttakendunum	   er	   hættur	   handboltaiðkun	   í	   dag.	   Allir	  

þátttakendurnir	   eru	   íslenskir	   ríkisborgarar	   og	   eins	   og	   áður	   segir	   hafa	   þeir	   leikið	   í	   efstu	  

deild	   á	   Íslandi	   einverntíman	   á	   síðustu	   3	   árum.	   Fjórir	   af	   leikmönnunum	   hafa	  

einhverntíman	   á	   ferlinum	   leikið	   með	   liðum	   í	   neðri	   deildum	   á	   Íslandi.	   Sex	   af	   átta	  

leikmönnum	  sem	  rætt	  var	  við	  leika	  með	  liðum	  á	  höfuðborgarsvæðinu	  í	  dag,	  einn	  þeirra	  er	  

hættur	  eins	  og	  áður	  segir	  og	  einn	  þeirra	  leikur	  erlendis.	  Hér	  að	  neðan	  verður	  ferill	  hvers	  

og	  eins	  leikmanns	  kynntur	  nánar.	  

	  

Viðmælandi	  er	  22	  ára	  og	  byrjaði	  að	  stunda	  handbolta	  þegar	  að	  hann	  var	  

11	  ára	  gamall.	  Þegar	  leikmaðurinn	  var	  í	  yngri	  flokkunum	  þá	  æfði	  hann	  og	  

spilaði	  með	  þremur	  flokkum.	  Hann	  byrjaði	  að	  spila	  með	  meistaraflokki	  19	  

ára	   gamall	   og	   hefur	   spilað	  með	   uppeldisfélagi	   sínu	   alla	   tíð.	   Ferill	   hans	   í	  

meistaraflokki	   hefur	   einungis	   verið	   í	   efstu	   deild	   á	   Íslandi.	   Leikmaðurinn	  

hefur	  aldrei	  þurft	  að	  fara	  í	  aðgerð	  á	  ferli	  sínum	  vegna	  meiðsla.	  

	  

Viðmælandi	  er	  24	  ára	  og	  byrjaði	  að	  stunda	  handbolta	  þegar	  að	  hann	  var	  

12	   ára	   gamall.	   Leikmaðurinn	   byrjaði	   að	   spila	  með	  meistaraflokki	   17	   ára	  

gamall	  og	  hefur	  leikið	  með	  2	  félögum	  í	  meistaraflokki	  á	  Íslandi.	  Ferill	  hans	  

í	  meistaraflokki	  hefur	  allur	  farið	  fram	  í	  efstu	  deild	  á	  Íslandi.	  Leikmaðurinn	  

hefur	  aldrei	  þurft	  að	  fara	  í	  aðgerð	  á	  ferli	  sínum	  vegna	  meiðsla.	  

	  

Viðmælandi	  er	  24	  ára	  og	  byrjaði	  að	  stunda	  handbolta	  þegar	  að	  hann	  var	  6	  

ára	   gamall.	   Hann	   byrjaði	   að	   spila	   með	  meistaraflokki	   19	   ára	   gamall	   og	  

hefur	  leikið	  með	  2	  félögum	  í	  efstu	  deild.	  Annað	  liðið	  er	  uppeldisfélag	  hans	  

á	   Íslandi	   en	   hitt	   liðið	   er	   erlendis.	   Leikmaðurinn	   hefur	   þurft	   að	   fara	   í	  

aðgerð	  á	  ferli	  sínum	  vegna	  meiðsla.	  

	  

Viðmælandi	  er	  29	  ára	  og	  byrjaði	  að	  stunda	  handbolta	  þegar	  að	  hann	  var	  8	  

ára	   gamall.	   Leikmaðurinn	   byrjaði	   að	   spila	   með	   meistaraflokki	   19	   ára	  

gammall	  og	  hefur	  spilað	  með	  fjórum	  liðum	  í	  meistaraflokki	  á	  Íslandi	  og	  5	  

liðum	  alls,	  ef	  yngri	  flokkar	  eru	  teknir	  með.	  Leikmaðurinn	  hefur	  leikið	  alla	  

tíð	  á	  Íslandi,	  en	  hann	  hefur	  leikið	  bæði	  í	  efstu	  deild	  sem	  og	  neðri	  deildum.	  

Leikmaðurinn	  hefur	  þurft	  að	  fara	  í	  aðgerð	  vegna	  meiðsla	  á	  sínum	  ferli.	  

Viðmælandi	  er	  30	  ára	  og	  byrjaði	  að	  stunda	  handbolta	  þegar	  að	  hann	  var	  9	  

ára	   gamall.	   Leikmaðurinn	   byrjaði	   að	   spila	   17	   ára	   gamall	   með	  

meistaraflokki.	  Á	  Íslandi	  hefur	  leikmaðurinn	  spilað	  með	  einu	  liði	  og	  alltaf	  

leikið	   í	   efstu	   deild.	   Erlendis	   hefur	   hann	   spilað	   með	   tveimur	   félögum	   í	  

tveimur	   löndum	   og	   lék	   hann	   einnig	   í	   efstu	   deild	   þegar	   að	   hann	   spilaði	  

erlendis.	   Leikmaðurinn	   hefur	   þurft	   að	   fara	   í	   aðgerð	   á	   ferli	   sínum	   vegna	  

meiðsla.	  

	  

Viðmælandi	  er	  31	  árs	  og	  byrjaði	  að	  stunda	  handbolta	  þegar	  að	  hann	  var	  

13	  ára	  gamall.	  Leikmaðurinn	  byrjaði	  að	  leika	  með	  meistaraflokki	  þegar	  að	  

hann	  var	  19	  ára	  gamall.	  Á	  Íslandi	  hefur	  leikmaðurinn	  spilað	  með	  sjö	  liðum	  

í	  meistaraflokki	   á	   Íslandi	   og	   tveimur	   liðum	  erlendis.	   Leikmaðurinn	  hefur	  

spilað	   bæði	   í	   efstu	   deild	   á	   Íslandi	   sem	   og	   neðri	   deildum,	   erlendis	   lék	  

leikmaðurinn	   einungis	   í	   neðri	   deildum.	   Leikmaðurinn	   hefur	   þurft	   að	  

gangast	  undir	  aðgerð	  á	  ferli	  sínum	  sem	  handboltamaður.	  

	  

Viðmælandi	  er	  39	  ára	  og	  byrjaði	  að	  stunda	  handbolta	  þegar	  að	  hann	  var	  

ára	   gamall.	   Leikmaðurinn	   byrjaði	   að	   leika	   með	  meistaraflokki	   þegar	   að	  

hann	   var	   16	   ára	   gamall.	   Á	   Íslandi	   lék	   leikmaðurinn	  með	   fjórum	   liðum	  á	  

Íslandi	  og	  þremur	  liðum	  erlendis.	  Leikmaðurinn	  á	  tímabil	  í	  efstu	  deild	  sem	  

og	   neðri	   deildum	   á	   Íslandi.	   Leikmaðurinn	   hefur	   þurft	   að	   gangast	   undir	  

aðgerð	  á	  ferli	  sínum	  sem	  handboltamaður.	  

	  

	  

Viðmælandi	  er	  41	  árs	  og	  byrjaði	  að	  stunda	  handbolta	  þegar	  að	  hann	  var	  6	  

ára	  gamall.	  	  Leikmaðurinn	  byrjaði	  að	  leika	  með	  meistaraflokki	  þegar	  hann	  

var	  19	  ára	  gamall.	  Leikmaðurinn	  hefur	  spilað	  allan	  sinn	  meistaraflokksferil	  

á	   Íslandi	   og	   hefur	   hann	   leikið	   bæði	   í	   efstu	   deild	   sem	  og	   neðri	   deildum.	  

Hann	  hefur	  leikið	  með	  6	  félögum	  í	  meistaraflokki	  á	  Íslandi.	  Leikmaðurinn	  

hefur	  þurft	  að	  gangast	  undir	  aðgerð	  á	  sínum	  ferli.	  

 

4.3	  Viðtöl	  og	  úrvinnsla	  

Eins	  og	  fram	  hefur	  komið	  þá	  var	  notast	  við	  hálf	  opin	  viðtöl	  í	  þessari	  rannsókn.	  Með	  hálf	  

opnum	  viðtölum	  er	  átt	  við	  að	  þau	  voru	  framkvæmd	  á	  þann	  máta	  að	  rannsakendur	  mættu	  

í	  viðtal	  með	  staðlaðan	  spurningarlista	  sem	  innihélt	  helstu	  atriði	  sem	  rannsakendur	  vildu	  

spyrja	  um.	  Hins	  vegar	  voru	  þeir	   tilbúnir	   til	  þess	  að	  grípa	   tækifærið	  ef	  viðmælandi	   sagði	  

eitthvað	  áhugvert	  og	  var	  hann	  þá	  spurður	  nánar	  út	  í	  það.	  Reynt	  var	  að	  ná	  viðmælendum	  

á	   flug	  með	  því	   að	   hafa	   spurningar	   stuttar	   og	   hnitmiðaðar	   um	  efnið	   og	   höfðu	   þeir	   fullt	  

frelsi	  til	  þess	  að	  segja	  allt	  sem	  þeim	  datt	  í	  hug.	  Reynt	  var	  þó	  að	  halda	  umræðum	  að	  mestu	  

leyti	  um	  viðhorf	  gagnvart	  því	  að	  spila	  meiddur.	  Syðsta	  viðtalið	  var	  rúmar	  17	  mínútur	  en	  

það	   lengsta	   var	   rúmar	   34	   mínútur.	   Meðallengd	   viðtalanna	   voru	   tæpar	   24	   mínútur.	  

Rannsakendur	   spurðu	   viðmælendur	   hvar	   og	   hvenær	   hentaði	   þeim	   best	   að	   hitta	   þá	   til	  

þess	  taka	  viðtölin.	  Tvö	  viðtöl	  fóru	  fram	  á	  skrifstofum	  viðmælenda	  í	  vinnunni,	  3	  voru	  tekin	  

á	  heimili	  viðmælenda	  og	  3	  fóru	  fram	  á	  friðsælum	  kaffihúsum.	  Viðtölin	  voru	  tekin	  upp	  á	  

farsíma	  rannsakenda	  og	  voru	  síðan	  afrituð	  í	  tölvu	  að	  þeim	  loknum.	  Eftir	  það	  voru	  viðtölin	  

prentuð	   út,	   þau	   kóðuð	   og	   fundin	   þemu	   til	   þess	   að	   finna	   sameiginlega	   upplifun	  

þátttakenda	  gagnvart	  því	  að	  spila	  meiddur	  í	  handbolta	  

5	  Niðurstöður	  

Þeir	   leikmenn	   sem	   rannsakendur	   ræddu	   við	   voru	   allir	   á	   því	   að	   það	   tíðkaðist	   almennt	   í	  

handbolta	  að	  leika	  meiddur.	  Allir	  könnuðust	  við	  það	  að	  hafa	  spilað	  þegar	  þeir	  voru	  lítilega	  

meiddir	   og	   einhverjir	   þeirra	   höfðu	   spilað	   þegar	   að	   meiðslin	   voru	   alvarlegri.	   Þeir	   voru	  

almennt	  á	  því	   að	  það	  væri	  eðlilegur	  hlutur	  að	   leika	  hnjaskaður	   í	  handbolta	  þar	   sem	  að	  

leikurinn	  býður	  upp	  á	  mikla	  snertingu.	  Viðmælendur	  höfðu	  meðal	  annars	  þetta	  að	  segja:	  	  

Handbolti	   er	   nátturulega	   kontakt	   íþrótt	   (AR1:	   leikur	  með	   snertingu),	   og	  

maður	  hérna...	  ég	  held	  það	  sé	  voða	  sjaldgæft	  að	  þú	  sért	  að	  spila	  og	  þér	  

líði	  bara	  fullkomlega	  vel,	  það	  er	  mjög	  oft	  eitthvað	  að	  þér	  og	  menn	  geta	  

verið	  að	  spila	  með	  snúinn	  ökkla,	  eða	  með	  rifin	  liðþófa	  og	  þá	  er	  það	  bara,	  

heyrðu	  þú	  ferð	  í	  aðgerð	  í	  sumar	  og	  hérna	  það	  er	  oft	  sagt	  við	  þig	  að	  ef	  þú	  

ert	  með	  rifinn	   liðþófa	  að,	  hann	  er	  bara	  rifinn	  skilurðu,	  en	  hnéð	  á	  þér	  er	  

nátturulega	  orðið	  veikara.	  

	  

Það	  er	  samt	  líka	  eins	  og	  ég	  hef	  alltaf	  sagt	  það	  eins	  og	  með	  handbolta	  að	  

það	  er	  erfitt	  að	  spila	  leiki	  og	  finna	  aldrei	  neitt	  fyrir.	  Það	  er	  alltaf	  kannski	  

einhverjir,	  þú	  veist	  maður	  getur	  oft	  fengið	  högg	  hérna	  eða	  þarna	  og	  það	  

er	   voða	  hérna..	   það	  er	  bara	  ákveðin	  eiginleiki	   og	  partur	  af	   því	   að	   vera	  

góður	  handboltamaður	  að	  það	  er	  að	  geta	   spilað	   í	   gegnum	  suma	  hluti,	  

maður	  getur	  ekki	  bara	  aðeins	  fundið	  til	  og	  sagt	  ég	  get	  ekki	  spilað.	  

	  

Það	  er	  því	  greinilegt	  að	  meiðsli	  og	  iðkun	  á	  handbolta	  haldast	  í	  hendur	  og	  miðað	  við	  svör	  

viðmælenda	  virðast	  leikmenn	  oft	  á	  tíðum	  vera	  tilbúnir	  til	  þess	  að	  fórna	  líkama	  sínum	  með	  

því	  að	  spila	  meiddir.	  Þetta	  er	  í	  takt	  við	  það	  sem	  Ivan	  Waddington	  sagði	  um	  íþróttir	  með	  

snertingu	  (AR2:	  contact	  sport)	  að	  leikmenn	  í	  þeim	  leggji	  líkama	  sinn	  að	  veði	  og	  noti	  hann	  

sem	  vopn	  (Coakley	  og	  Pike,	  2009).	  Það	  er	  einnig	  hægt	  að	  yfirfæra	  þetta	  á	  kenningu	  Mead	  

um	   að	   einstaklingar	   komi	   fram	   eins	   og	   sjónarhorn	   heildarinnar	  ætlast	   til	   að	   þeir	   komi	  

fram	  undir	  ákveðnum	  kringumstæðum.	  Ef	  þeir	  gera	  það	  ekki	  eru	  þeir	  ekki	  að	  hegða	  sér	  

eftir	   viðhorfum	   og	   væntingum	   samfélagsins	   (Menis	   Meltzer,	   1978).	   Sjónarhorn	  

heildarinnar	   í	   handbolta	   er	   það	   að	   leikmenn	   spili	   þrátt	   fyrir	   að	   vera	   lítilega	   meiddir.

	   Einnig	  væri	  hægt	  að	  tengja	  þetta	  við	  það	  sem	  Goffman	  sagði	  að	  það	  væri	  að	  vera	  

eign	   stofnana.	   Leikmenn	  eru	   firrtir	   tilurð	   sinni	   í	   þeirri	  mynd	   að	  það	   er	   ekki	   alltaf	   undir	  

leikmanninum	   sjálfum	   komið	   hvort	   hann	   hvíli	   þegar	   hann	   meiðist	   eða	   verður	   veikur.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1 Athugun rannsakenda 
2 Athugun rannsakenda 

Leikmenn	  þurfa	  að	  glíma	  við	  allskonar	  hindranir	  sem	  hafa	  áhrif	  á	  þá,	  hindranir	  sem	  gera	  

leikmönnum	  erfiðara	   fyrir	   til	   þess	   að	   tengjast	   umheiminum	  þar	   sem	  það	   þekkist	   t.d.	   á	  

atvinnumarkaðinum	   að	   ef	   einstaklingur	   er	   veikur,	   þá	   mætir	   hann	   ekki	   til	   vinnu	   og	   er	  

heima.	  Í	  handbolta	  er	  þó	  haldið	  öðruvísi	  á	  spilunum	  eins	  og	  leikmaður	  talaði	  um	  hér	  að	  

ofan	  (Dillon,	  2014).	  

	   Viðmælendur	  voru	  spurðir	  nánar	  út	  í	  eigin	  meiðsli	  og	  hvort	  að	  þeir	  hefðu	  þurft	  að	  

fara	   í	   aðgerðir	   einhverntíman	   á	   ferlinum	   vegna	   þeirra.	   Fimm	   af	   átta	   viðmælendum	  

sögðust	  hafa	  farið	   í	  aðgerð.	  Hins	  vegar	  sögðust	  sex	  af	  átta	  viðmælendum	  hafa	  verið	  frá	  

æfingum	  og	  keppni	   í	  mánuð	  eða	   lengur.	  Þegar	  að	   leikmenn	  voru	  spurðir	  um	  hvort	  þeir	  

fengu	   nægan	   tíma	   til	   að	   jafna	   sig	   eftir	   meiðsli	   töluðu	   þeir	   um	   að	   það	   væri	   ekki	   alltaf	  

raunin.	  

	  

ehhh	  nei	  ekki	  með	  fyrri	  meiðslin,	  þá	  var	  það	  þannig	  að	  ég	  var	  hálfpartinn	  

ennþá	   að	   jafna	   mig	   og	   var	   byrjaður	   áður	   en	   ég	   náði	   fullum	   bata,	   en	  

seinni	  meiðslin	   að	   þá	   fékk	   ég	   nægan	   tíma	   til	   þess	   að	   jafna	  mig	  meðal	  

annars	  vegna	  þess	  að	  það	  kom	  hlé	  á	  deildinni	  vegna	  jólanna.	  

	  

Neiii	   ég	   held	   að..	   kannski	   svona,	   að	   hérna...	   ég	   held	   að	   það	   sé	   svona	  

tilhneiging	   hérna	   á	   Íslandi,	   það	   hefur	   kannski	   vantað	   svona	  

professionalisma	  (AR3:	  fagmennsku)	  og	  síðan	  er	  alltaf	  verið	  að	  ýta	  á	  þig	  

svona	  skilurðu.	  

	  

já	  ég	  held	  ég	  hafi	  alltaf	  fengið	  það	  og	  síðan	  gerist	  það	  að	  það	  brotnar	  

upp	   úr	   beininu	   eða	   sem	   sagt	   það	   sem	   gerist	   að	   það	   brotnar	   upp	   úr	  

beininu	   útaf	   skrúfunni	   sem	   var	   að	   valda	   mér	   óþægindum	   alveg	  

heillengi	   meðan	   ég	   var	   að	   æfa	   sem	   var	   að	   valda	   mér	   óþægindum	  

þanngað	   til	   að	   skrúfan	   var	   tekin.....Þannig	   það	   skemmdi	   svolítið	   fyrir	  

að	  ég	  var	  með	  verki	  í	  þessu	  þegar	  ég	  var	  að	  byrja	  æfa.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
3 Athugun rannsakenda 

	   Eins	  og	  sjá	  má	  á	  svörum	  þessara	  viðmælenda	  þá	  eru	  leikmenn	  oft	  byrjaðir	  að	  spila	  

áður	   en	   þeir	   hafa	   náð	   fullum	   bata.	   Einn	   leikmaður	   talar	   um	   að	   það	   vanti	   oft	   meiri	  

fagmennsku	  í	  deildina	  á	  Íslandi	  og	  annar	  segir	  frá	  því	  að	  hann	  hafi	  fengið	  að	  jafna	  sig	  þar	  

sem	  að	  það	  var	  hlé	  á	  deildinni	  yfir	   jólin.	  Hjá	  þriðja	   leikmanninum	  var	  ákveðin	  þversögn	  

þar	  sem	  að	  hann	  taldi	  sig	  hafa	  verið	  tilbúinn	  til	  þess	  að	  spila	  eftir	  meiðsl	  þrátt	  fyrir	  að	  hafa	  

fundið	  ennþá	  fyrir	  verk,	  hann	  meiddist	  síðan	  aftur	  síðar	  á	  sama	  stað.	  	   	  

	   Það	  vakti	  því	  athygli	  rannsakenda	  að	  leikmenn	  virtust	  ekki	  alltaf	  fá	  nægan	  tíma	  til	  

þess	   að	   jafna	   sig	   eftir	  meiðsl.	   Fimm	  viðmælendur	  nefndu	  það	  einnig	   að	  þeir	   væru	  enn	  

þann	  dag	  í	  dag	  að	  glíma	  við	  meiðsli	  sökum	  þess	  að	  hafa	  ekki	  fengið	  lengri	  tíma	  til	  að	  jafna	  

sig.	  Einn	  þeirra	  sagði	  að	  hann	  væri	  með	  beinhimnubólgu	  og	  væri	  búinn	  að	  vera	  með	  hana	  

síðan	  hann	  var	  fjórtán	  ára	  gamall.	  Annar	  leikmaður	  hefur	  verið	  með	  þrálát	  hnémeiðsli	  og	  

sá	   þriðji	   þarf	   að	   gera	   ákveðna	   rútínu	   fyrir	   hverja	  æfingu	   til	   þess	   að	   geta	   tekið	   þátt	   að	  

fullu:	  	  	  

	  

Já	  með	  axlarmeiðslin	  þá	   finn	  ég	   fyrir	   þeim	  nánast	  á	  hvejrum	  einasta	  

degi	  á	  æfingum,	  ég	  þarf	  að	  hita	  og	  gera	  einhverjar	  viðhaldsæfingar	  og	  

hita	  vel	  upp..	  en	  síðan	  þá	  þarf	  ég	  að	  lyfta	  vel	  á	  þetta	  og	  passa	  að	  vera	  

sveigjanlegur	  í	  öxlinni	  annars	  kemur	  alveg	  gígantískur	  verkur.	  

	  

Fjórði	  af	  þeim	  hefur	  átti	   sér	   langa	  meiðslasögu	   telur	  að	  það	  sé	  enginn	   í	   liðinu	  sem	  veit	  

hvernig	  honum	  líður	  þar	  sem	  hann	  reynir	  að	  fela	  meiðslin	  þegar	  hann	  kemur	  inn	  á	  völlinn.	  

Hann	  segir	  að	  verkjalyf	  séu	  nauðsynleg	  svo	  hann	  geti	  leikið	  handbolta	  af	  fullum	  krafti:	  

	  

Ég	   held	   til	   dæmis	   að	   fæstir	   í	   liðinu	   mínu	   og	   bara	   yfir	   höfuð	   viti	  

nákvæmlega	  hvernig	  mér	  líður	  í	  líkamanum..	  En	  ég	  er	  til	  dæmis	  ekkert	  

að	   flagga	  því	  hvernig	  mér	   líður.	  Ég	  veit	  bara	  hvernig	  ég	  er	  og	  konan	  

mín	  veit	  hvernig	  mér	  líður	  eftir	   leiki,	  og	  það	  þurfa	  ekkert	  fleiri	  að	  vita	  

það.	  

	   Þetta	  er	  dæmi	  um	  þegar	  Goffman	  talaði	  um	  framsvið	  og	  baksvið	  í	  áhrifastjórnun.	  

Þegar	   leikmaðurinn	   er	   á	   vellinum	   fyrir	   framan	   áhorfendur	   og	  mótherja	   sína	   sýnir	   hann	  

ekki	   óviðeigandi	   tilfinningar	   en	   þegar	   heim	   er	   komið	   veit	   kona	   hans	   hvernig	   honum	  

raunverulega	  líður	  (Giddens	  og	  Sutton,	  2009).	  Sá	  fimmti	  talar	  um	  að	  hafa	  farið	  of	  snemma	  

af	  stað:	  	  	  	  

	  	   	   	   	   	   	   	   	   	  

	  Ég	   sé	  alveg	  eftir	   því,	   ef	   ég	  hefði	   fengið	  þann	   tíma,	   gefið	  þessu	  þann	  

tíma	   sem	   það	   hefði	   þurft,	   þá	   hefði	   ég	   væntanlega	   ekki	   slitið	   aftur	  

krossbandið	  og	  eins	  og	  staðan	  er	  núna,	  þá	  fór	  ég	  ekkert	  aftur	  í	  aðgerð,	  

ég	   komst	  bara	   í	   gegnum	  þetta	   svona	  og	   spilaði	   allan	  minn	   feril	  með	  

slitið	  krossband	  eftir	  þetta,	  einhver	  10	  ár	  sem	  varð	  svo	  til	  þess	  að,	  að	  

það	  myndaðist	  mikil	  brjósk	  eyðing	  og	  hnéð	  er	  nánast	  bara	  ónýtt	  sem	  

verður	  til	  þess	  að	  framtíðinni	  að	  ég	  þurfi	  að	  fá	  gerviliði	  í	  hnéð	   	  

	  

	   Rannsakendur	  spurðu	  og	  veltu	  þeir	  því	  fyrir	  sér	  hverjir	  væru	  ástæðurnar	  fyrir	  því	  

að	   leikmenn	   í	   áhugamannadeild	   á	   Íslandi	   legðu	   það	   á	   sig	   að	   spila	   við	   þessar	  

kringumstæður.	  

	  

5.1	  Ástæður	  fyrir	  því	  að	  leikmenn	  spili	  meiddir	  	  

Ýmsar	   ástæður	   eru	   fyrir	   því	   að	   leikmennirnir	   sem	   rætt	   var	   við	   spiluðu	   þegar	   þeir	   voru	  

meiddir.	   Sjö	   af	   átta	   viðmælendunum	   töluðu	   um	   að	   þeir	   finndu	   fyrir	   beinni	   og	   óbeinni	  

pressu.	   Þeir	   töluðu	   um	   að	   pressan	   kæmi	   frá	   þjálfurum,	   liðsfélögum,	   þeim	   sjálfum	   og	  

öðrum	  í	  kringum	  liðið.	  Þrír	  leikmenn	  sögðu	  að	  þeir	  væru	  hræddir	  um	  að	  missa	  stöðu	  sína	  í	  

liðinu	  ef	  þeir	  myndu	  ekki	  spila	  vegna	  meiðsla.	  Aðrar	  ástæður	  sem	  leikmenn	  nefndu	  voru	  

ástríða	   fyrir	   leiknum,	   þeir	   vildu	   taka	   þátt	   frekar	   en	   að	   horfa	   á,	   þeir	   vildu	   finna	   fyrir	  

sigurtilfinningunni	  sem	  fylgir	  því	  að	  vinna	  leik	  og	  fleira	  sem	  verður	  farið	  í	  hér	  að	  neðan.	  

	   Pressa	  á	  leikmönnum	  er	  stór	  ástæða	  hvers	  vegna	  leikmenn	  spila	  þegar	  að	  þeir	  eru	  

meiddir.	  Pressan	  getur	  komið	  frá	   fleiri	  en	  einum	  stað.	  Leikmenn	  töluðu	  almennt	  um	  að	  

hafa	  fundið	  fyrir	  einhverskonar	  pressu	  frá	  fjórum	  stöðum	  sem	  nefndir	  voru	  hér	  að	  ofan.	  

Misjafnt	  var	  eftir	  leikmönnum	  hvaðan	  þeir	  töldu	  pressuna	  koma.	  Sumir	  þeirra	  töluðu	  um	  

að	  pressan	  kæmi	  aðeins	  frá	  einum	  stað	  og	  aðrir	  töluðu	  um	  að	  pressan	  væri	  samverkandi	  

þáttur	   frá	   fleiri	   stöðum.	   Einnig	   nefndu	   leikmennirnir	   að	   pressan	   kæmi	   bæði	   beint	   og	  

óbeint	  frá	  þessum	  stöðum.	  	  

	   Leikmenn	  voru	  spuðir	  út	  í	  hvenær	  þeir	  byrjuðu	  að	  finna	  fyrir	  pressu.	  Fimm	  af	  átta	  

töluðu	  um	  að	  hafa	  byrjað	  að	  finna	  fyrir	  pressu	  í	  yngri	  flokkum	  á	  meðan	  hinir	  sögðu	  að	  hún	  

hefði	  ekki	  byrjað	  fyrr	  en	  í	  meistaraflokki.	  	  

	  

Mér	  fannst	  pressan	  koma	  fyrsta	  lagi	  í	  öðrum	  flokki	  en	  	  þú	  veist	  þegar	  

ég	  var	   í	  öðrum	  flokki	  spilaði	  ég	  bara	  með	  meistaraflokki..	  Þannig	  það	  

hefur	   verið	   í	  meistaraflokki,	   16	   ára,	   eitthvað	   svoleiðis..	   Þegar	  maður	  

lendir	   í	   fyrstu	   meiðslunum	   16-‐17	   ára	   sem	   maður	   hefði	   alveg	   getað	  

spilað	  í	  gegnum,	  þá	  fann	  maður	  fyrir	  smá	  pressu.	  

	  

Ég	  oft	  mjög	  tæpur	  í	  yngri	  flokkunum	  og	  ég	  hérna	  semsagt	  ..	  í	  3.	  flokki	  

að	  þá	  var	  ég	  að	  spila	  með	  mörgum	  flokkum,	  eða	  hvort	  það	  var	  í	  3.	  eða	  

4.	   flokki	   man	   ekki	   hvort	   það	   var..	   en	   við	   vorum	   3	   sem	   spiluðum	  

rosalega	  mikið	   í	  mörgum	   flokkum	  og	  það	  var	   rosa	  mikil	   krafa	  að	  við	  

myndum	   alltaf	   vera	   með	   í	   öllum	   leikjum	   og	   ég	   var	   mjög	   tæpur	   í	  

öxlinni...	  já	  svo	  vorum	  við	  líka	  með	  unglingalandsliðunum	  og	  ég	  meðal	  

annars	   þurfti	   að	   sleppa	   einni	   ferð	   til	   Svíþjóðar	   út	   af	   einhverskonar	  

axlarveseni	  en,	  það	  svona	  var	  ekkert	  auðvelt	  að	  sleppa	  frá	  því,	  þannig	  

að	  ég	  hef	  upplifað	  pressu	  að	  spila	  þrátt	  fyrir	  meiðsli	  frá	  því	  að	  ég	  var	  

yngri.	  	  

	  

Hann	  hélt	  áfram	  og	  sagði	  eftirfarandi:	  	  

Þú	   veist	   ég	   hef	   einhvern	   veginn	   alltaf	   verið	   í	   því	   að	   spila	   þrátt	   fyrir	  

einhver	  meiðsli	  og	  það	  að	  það	  sé	  smá	  sársauki	  á	  einhverjum	  stöðum	  í	  

líkamanum	   að	   það	   er	   kannski	   ekki	   beint	   einhver	   ástæða	   fyrir	   því	   að	  

hætta	   beint,	   þetta	   kannski	   bara	   alið	   upp	   í	   manni	   að	   hætta	   þessum	  

aumingjaskap.	  Þannig	  það	  eru	  bæði	  svona	   innri	  hvöt	  að	  halda	  áfram	  

að	  spila	  og	  kannski	  eitthvað	  sem	  maður	  hefur	  lært	  líka	  

	  

Í	  þessu	  samhengi	  er	  ekki	  hægt	  að	  horfa	  framhjá	  því	  sem	  Mead	  kallaði	  sjónarmið	  

heildarinnar	   (e.	   generalized	   others)	   þar	   sem	   þetta	   er	   klárlega	   viðhorf,	   skilningur	   og	  

væntingar	   samfélagsins	   um	   ákveðna	   hegðun	   (Manis	   og	  Meltzer,	   1978).	   Viðmælandinn	  

talar	  um	  aumingjaskap	  og	  að	  það	  sé	  alið	  upp	  í	  honum	  að	  spila	  þrátt	  fyrir	  meiðsli.	  

 

5.1.1	  Pressa	  frá	  leikmanninum	  sjálfum	  

Allir	  viðmælendurnir	   töluðu	  um	  að	  þeir	  settu	  pressu	  á	  sjálfan	  sig	   til	  þess	  að	  spila	  og	  að	  

það	   væri	   helsta	   ástæðan	   fyrir	   því	   að	   þeir	   létu	   sig	   hafa	   það	   að	   spila	   þegar	   að	   þeir	   eru	  

meiddir.	  Einn	  af	  þeim	  sagði	  að	  honum	  finnst	  hann	  sjálfur	  vera	  knúinn	  til	  þess	  að	  spila	  þar	  

sem	  hann	  taldi	  sig	  vera	  ómissandi	  hlekk	  í	  sínu	  liði.	  	  

	  

þú	  veist	  ég	  þarf	  að	  nota	  pillur	  og	  einhver	  deyfilyf	  og	  sjúkraþjálfara	  og	  

allt	  til	  þess	  að	  komast	  í	  gegnum	  þetta	  en	  ég	  læt	  mig	  hafa	  því	  að	  maður	  

vill	  líka	  trúa	  því	  að	  maður	  sé	  svolitið	  ómissandi…	  

	  

Hann	  lítur	  á	  sig	  sem	  stóran	  part	  í	  liði	  sínu	  og	  að	  hann	  sé	  í	  mikilvægu	  hlutverki	  sem	  

drífur	  hann	  áfram	  í	  að	  vera	  klár	  og	  spila	  á	  leikdegi.	  Hann	  heldur	  áfram	  og	  talar	  um	  pressu	  

sem	  leikmenn	  setja	  sjálfir	  á	  sig:	  

	  

ég	  held	  þetta	  sé	  aðalega	  sú	  pressa	  sem	  menn	  setji	  á	  sig	  sjálfir.	  Ég	  held	  

að	   pressan	   komi	   ekki	   frá	   þjálfaranum	   eða	   neitt	   þannig...	   Ég	   hef	  

allaveganna	  upplifað	  þetta	  þannig	  að	  ef	  menn	  eru	  meiddir	  að	  þá	  eru	  

þeir	  bara	  meiddir,	  og	  það	  kemur	  bara	  næsti	  maður.	  Það	  sé	  bara	  undir	  

hverjum	  og	  einum	  komið...	  Hvort	  hann	  segir	  bara	  ég	  er	  klár	  að	  spila...	  

en	   ég	   meina	   ef	   það	   er	   t.d.	   bikarúrslitaleikur	   að	   þá	   er	   bara	   enginn	  

meiddur.	  Þannig	  að	  sama	  hvað	  er	  að	  þér	  að	  þá	  eru	  bara	  allir	  klárir	  að	  

spila.	   En	   ég	   held	   það	   komi	   sjaldnast	   frá	   þjálfaranum	   eða	   stjórn	   eða	  

einhverju	  þannig	  að	  þú	  verðir	  að	   spila..	   Þetta	  kemur	  aðalega	   frá	  þér	  

sjálfum.	  

	  

Annar	  leikmaður	  sem	  rætt	  var	  við	  tók	  í	  sömu	  strengi.	  Hann	  sagði	  pressuna	  koma	  

frá	   sér	   sjálfum	  og	   ekki	   undir	   neinum	   kringumstæðum	  hafi	   hann	   fundið	   fyrir	   pressu	   frá	  

þjálfara	  sínum	  eða	  öðrum.	  Hann	  sagði	  pressuna	  á	  sjálfum	  sér	  koma	  út	  frá	  því	  að	  hann	  vilji	  

hálpa	  liðinu	  sínu	  að	  sigra	  leiki.	  	  

Einn	  viðmælandinn	  minnist	  á	  það	  þegar	  hann	  hafi	  meiðst	  í	  miðjum	  leik,	  að	  þá	  hafi	  

hann	  ekki	  farið	  út	  af	  vellinum	  þar	  sem	  hann	  taldi	  það	  besta	  fyrir	  liðið	  á	  þeim	  tímapunkti	  

að	  hann	  héldi	  áfram.	  Þá	  sagði	  að	  hann	  hafi	  sett	  þá	  kröfu	  á	  sig	  í	  því	  að	  halda	  áfram	  þar	  sem	  

varamaður	  hans	  í	  liðinu	  væri	  ekki	  nógu	  góður	  til	  að	  taka	  við	  af	  honum.	   	   	   	  

	   Þessi	   svör	   að	   ofan	   eru	   í	   samræmi	   við	   rannsókn	   Roderick	   en	   þar	   kemur	   meðal	  

annars	   fram	   að	   leikmenn	   reyni	   og	   eru	   tilbúnir	   til	   að	   spila	   þrátt	   fyrir	   það	   að	   finna	   fyrir	  

sársauka	  þar	  sem	  þeir	  telji	  sig	  vera	  bregðast	  liðinu	  og	  fólkinu	  í	  kringum	  sig	  ef	  þeir	  gerðu	  

það	   ekki	   (Roderick,	   2006).	   Spilar	   því	   mikilvægi	   og	   pressa	   frá	   sér	   sjálfum	   stóran	   þátt	   í	  

ákvörðun	  leikmanna	  eins	  og	  þessi	  viðmælandi	  kom	  inná	  

	  

Þær	  voru	  kannski	  að	  manni	   fannst	  maður	  vera	  hluti	  af	  þessu	   liði	  og	  

maður	   vildi	   ekki	   fara	   bregðast	   liðsfélögunum	  með	   því	   að	   vera	   ekki	  

með.	  Þrátt	  fyrir	  að	  maður	  væri	  eitthvað	  aðeins	  meiddur	  að	  þá	  fannst	  

manni	  að	  það	  væri	  eitthvað	  sem	  maður	  gæti	  hjálpað	  til.	  

	   Það	  er	  hægt	  að	  horfa	  á	  þessi	  svör	  út	  frá	  umhugsunar	  hugtaki	  sem	  Erwin	  Goffman	  

talar	  um	  (Goffman,	  1959).	   Leikmenn	  sem	  eru	  mikilvægir	   líta	  á	  það	  að	  þeir	   séu	  að	  setja	  

liðið	  sitt	  í	  hættu	  á	  að	  tapa	  leik	  ef	  þeir	  eru	  ekki	  tilbúnir	  til	  þess	  að	  spila.	  

	   Þrír	   af	   átta	   viðmælendum	   sem	   komu	   í	   viðtöl	   töluðu	   um	   hræðslu	   við	   að	   missa	  

stöðu	  sína	  innan	  liðsins	  ef	  þeir	  væru	  meiddir.	  Þeir	  sögðust	  setja	  á	  sig	  pressu	  þar	  sem	  þeir	  

vildu	  ekki	  gefa	  öðrum	  leikmönnum	  sem	  voru	  aftar	  í	  goggunaröðunni	  séns	  á	  því	  að	  standa	  

sig	  vel	  og	  þar	  af	  leiðandi	  halda	  sæti	  sínu	  í	  liðinu	  á	  kostnað	  viðmælenda.	  Einn	  leikmaðurinn	  

sem	  hefur	  verið	  að	  glíma	  við	  beinhimubólgu	  frá	  14	  ára	  aldri	  og	  hefur	  aldrei	  farið	  í	  aðgerð	  

vegna	  hennar	  sagði	  eftirfarandi:	  

	  

Nei	  ég	  hef	  aldrei	   tímt	  því	  vegna	  þess	  einfaldlega	  eftir	   tímabil	  hérna	  

heima	   að	   þá	   tóku	   oftast	   við	   landsliðsverkefni,	  

unglingalandsliðsverkefni	   og	   þá	   týmdi	   maður	   aldrei	   að	   fara	   í	  

uppskurð	  á	  beinhimnubólgunni	  því	  þá	  hefði	  ég	  misst	  af	  þeim.	  

	  Maður	   vildi	   ekki	   vera	   missa	   eitthvað	   landsliðssæti	   útaf	   maður	   var	  

meiddur	  og	  fara	   í	  einhverja	  aðgerð.	  En	  ég	  hef	  náð	  að	  fresta	  þessari	  

aðgerð	  vegna	  góðrar	  sjúkraþjálfunar	  	  

	  

	   Leikmaðurinn	  var	  spurður	  betur	  út	  í	  það	  af	  hverju	  hann	  héldi	  að	  hann	  myndi	  missa	  

sætið	   sitt	   í	   liðinu	   og	   hann	   svaraði	   því	   einfaldlega	   að	   hann	   hafi	   heyrt	   sögur	   af	   því	   að	  

leikmenn	  hafi	  nýtt	  sénsinn	  sinn	  mjög	  vel	  með	  landsliðinu	  þegar	  þeir	  fengu	  loksins	  kallið	  

og	  á	  kostnað	  annarra.	  Þeir	  hafa	  síðan	  haldið	  áfram	  með	  landsliðinu	  meðan	  leikmenn	  sem	  

höfðu	   meiðst	   væru	   ennþá	   úti	   í	   kuldanum.	   Leikmaðurinn	   tók	   fram	   að	   hann	   hefði	   að	  

þessum	  sökum	  aldrei	  farið	  í	  aðgerð	  vegna	  meiðslanna,	  sem	  er	  líklega	  stór	  ástæða	  fyrir	  því	  

að	   hann	   hefur	   aldrei	   náð	   að	   jafna	   sig	   almennilega	   af	   þeim.	   Þetta	   er	   svipað	   viðhorf	   og	  

ameríski	  ruðningskappinn	  Tom	  Brady	  greindi	  frá	  í	  viðtali	  árið	  2015	  (Archuleta,	  2015).	  

	   Hinir	   tveir	   sem	  töluðu	  um	  hræðslu	  við	  að	  missa	   sætið	   sitt	   í	   liðinu	  sögðu	  að	  það	  

hafi	  verið	  meira	  um	  þetta	  þegar	  þeir	  voru	  að	  stíga	  sín	  fyrstu	  skref	  í	  meistaraflokki	  og	  vildu	  

sýna	  það	  fyrir	  þjálfarnum.	  Þeir	  nefndu	  það	  að	  þegar	  þeir	  voru	  ungir	  hefðu	  þeir	  þurft	  að	  

vinna	  fyrir	  stöðu	  sinni	  í	   liðinu.	  Eftir	  að	  þeir	  hefðu	  verið	  komnir	  með	  hana	  væri	  ekki	  séns	  

að	  þeir	  létu	  hana	  auðveldlega	  af	  hendi	  og	  settu	  því	  pressu	  á	  sig	  að	  spila	  og	  standa	  sig	  vel.	  

	  

Þá	  var	  maður	  líka	  ungur	  og	  maður	  var	  að	  fá	  stórt	  hlutverk.	  Maður	  vildi	  

ekki	  upplifa	  og	  taka	  sénsinn	  á	  að	  segja	  að	  maður	  væri	  eitthvað	  tæpur	  

og	  vera	  álitinn	  þú	  veist	  einhver	  væmiltíta	  og	  missa	  þar	  af	  leiðandi	  sæti	  

sitt	  í	  liðinu	  og	  tækifæri	  sem	  maður	  var	  búinn	  að	  fá.	  	  

	  

	   Hræðsla	  leikmannana	  er	  ákveðin	  birtingarmynd	  pressunar	  í	  þessu	  samhengi	  og	  er	  

hægt	  að	  tengja	  við	  kenningur	  Erwin	  Goffman	  um	  áhrifastjórnun.	  Fyrir	  þeim	  getur	  þetta	  

verið	   einhverskonar	   skömm	   eða	   niðurlæging	   að	  missa	   stöðu	   sína	   í	   liðinu	   og	   vera	   ekki	  

tilbúnir	  að	  spila	  þegar	  þeir	  eru	  meiddir.	  Því	   reyna	  þeir	  að	   forðast	  og	  stjórna	  aðstæðum	  

sem	  þessum	  og	  spila	  meiddir	  (Giddens	  og	  Sutton,	  2009).	  

 

5.1.2	  Pressa	  frá	  þjálfurum	  

Önnur	   birtingarmynd	   pressu	   sem	   leikmennirnir	   töluðu	   um	   var	   pressa	   sem	   kom	   frá	  

þjálfaranum.	  Fimm	  af	  átta	  viðmælendum	  töluðu	  um	  að	  hafa	  fundið	  fyrir	  pressu	  að	  spila	  

einhverntíman	  frá	  þjálfurum	  þegar	  að	  þeir	  voru	  meiddir.	  Þeir	  töluðu	  um	  að	  þjálfarar	  voru	  

tilbúnir	  til	  þess	  að	  leyfa	  þeim	  að	  hvíla	  á	  æfingum,	  en	  vildu	  að	  þeir	  væru	  tilbúnir	  til	  þess	  að	  

spila	  leikina.	  Einn	  leikmaðurinn	  var	  stórorða	  þegar	  rannsakendur	  spurðu	  hann	  út	  í	  hvort	  

að	  pressa	  kæmi	  frá	  þjálfurum.	  Hann	  sagði	  að	  þjálfarar	  hugsuðu	  fyrst	  og	  fremst	  um	  sinn	  

eigin	  hag	  þegar	  það	  kæmi	  að	  því	  að	  fá	  leikmenn	  til	  þess	  að	  spila	  þegar	  þeir	  væru	  meiddir.	  

	  

Það	  bara	  þannig	  með	  þjálfara	  að	  þeir	  eru	  ánægðir	  með	  ef	  þú	  spilaðir.	  

Þeir	  geta	  alveg	  leyft	  þér	  að	  hvíla	  fram	  á	  næsta	  leik.	  Þannig	  þú	  færð	  nóg	  

recovery	  (AR4:	  endurbata)	  og	  það	  er	  ekki	  pressa	  á	  þér	  að	  æfa.	  Þjálfarar	  

hugsa	  oft	  bara	  um	  sinn	  hag,	  ekki	  þinn.	  Þeir	  vilja	  bara	  	  fá	  þig	  til	  að	  spila	  

svo	  að	  þeir	  geti	  náð	  árangri	  og	  unnið	  inn,	  halað	  inn	  stigum	  skilurðu	  og	  

hérna	  ég	  nefni	  engin	  nöfn.	  

	  

	   Leikmaðurinn	   sem	   umræðir	   var	   spurður	   nánar	   út	   það	   hvað	   hann	   meinti	   með	  

orðum	   sínum.	   Hann	   fór	   svo	   langt	   að	   segja	   að	   tiltekinn	   þjálfari	   sem	   hefur	   þjálfað	   í	  

handknattleik	  á	  Íslandi	  í	  dag	  hafi	  gengið	  svo	  langt	  að	  hann	  hafi	  reynt	  að	  fá	  sjúkraþjálfara	  

hjá	   liðinu	   til	   þess	  að	   ljúga	  að	   leikmönnum	   í	   liðinu	  að	  þeir	   væru	  minna	  meiddir	  en	   talið	  

væri	  og	  að	  þeir	  væru	  spilfærir.	  	  

	   Annar	  leikmaður	  rifjar	  upp	  gamalt	  atvik	  sem	  átti	  sér	  stað	  þegar	  hann	  var	  í	  öðrum	  

flokki	  þar	  sem	  hann	  fékk	  þau	  skilaboð	  frá	  þjálfaranum	  sínum	  að	  hann	  ætti	  að	  fara	  aftur	  

inn	  á	  völlinn	  að	  spila	  þrátt	  fyrir	  það	  að	  hafa	  meiðst	  í	  leiknum	  sjálfum.	  	  

	  

Ég	  man	  eftir	  einu	  atviki	  sem	  er	  svona	  skal	  ég	  segja	  þér,	  svona	  sem	  er	  

eftirminnilegt,	  að	  þá	  var	  ég	   í	  öðrum	  flokki	  en	  það	  hafa	  komið	  fullt	  af	  

atvikum	  eftir	  það	  skiluru	  eftir	  það,	  það	  er	  svo	  langur	  tími.	  En	  ég	  man	  

eftir	  þessu	  þar	   sem	  þetta	  var	  úrslitaleikur	   í	   öðrum	   flokki	  og	  ég	   sný	  á	  

mér	  öklan	  í	  fyrri	  hálfleik	  og	  þetta	  er	  bara	  jafn	  leikur	  og	  ég	  fer	  útaf	  og	  

svo	  bara	  er	  þarna..	  svo	  er	  þetta	  bara	  jafn	  leikur	  og	  þjálfarinn	  segir	  við	  

mig	   gjörsamlega,	   heyrðu	   þú	   verður	   að	   fara	   aftur	   inná,	   bara	   teypar	  

þetta	   og	   spilar	   á	   öðrum	   fætinum	   og	   hérna	   ég	   gerði	   það	   og	   hérna	  

daginn	   eftir,	   ég	   held	   þetta	   sé	   versti	   sársauki	   sem	   ég	   hef	   fundið	   fyrir	  

daginn	  eftir,	  þá	  hérna	  var	  þetta	  náttúrulega	  allt	  slitið	  í	  drasl	  sko	  og,	  ég	  

var	  mjög	  mjög	  slæmur	  í	  öklanum,	  örugglega	  hálft	  ár	  eftir.	  

	  

Þetta	   kemur	   vel	   fram	   í	   rannsókn	  Martin	   Roderick	   og	   Ivan	  Waddington	   þar	   sem	  

þeir	  tóku	  fyrir	  pressu	  frá	  þjálfurum	  og	  nefndu	  það	  m.a.	  að	  einn	  þjálfari	  hafið	  viljað	  að	  einn	  

leikmaður	   hjá	   sér	   væri	  mættur	   til	  æfinga	   daginn	   eftir	   aðgerð	   þó	   svo	   læknar	   töldu	   það	  

best	  fyrir	  leikmanninn	  að	  hann	  fengi	  hvíld.	  Leikmenn	  sem	  komu	  í	  viðtöl	  báru	  þó	  misgóðar	  

sögur	   af	   pressunni	   sem	  kemur	   frá	   þjálfurum.	   Þeir	   sögðu	   að	  pressan	   væri	  mismikil	   eftir	  

einstaklingum	  sem	  þjálfa	  liðið	  og	  það	  væri	  alls	  ekki	  þannig	  að	  allir	  þjálfarar	  settu	  pressu	  á	  

leikmenn.	  Þá	  sagðist	  einn	  vera	   í	  mjög	  góðu	  sambandi	  við	  þjálfara	  sinn	  og	  hann	  fengi	  að	  

stjórna	  álaginu	  á	  sér	  að	  mestu	   leyti	  sjálfur	  þar	  sem	  þjálfarinn	  treysti	  honum	  fyrir	  því	  að	  

vita	  hvað	  væri	  best	  fyrir	  hann.	  Þjálfarar	  eru	  þó	  misjaafnir	  og	  reyna	  sumir	  allskonar	  leiðir	  

til	  þess	  að	  fá	  leikmenn	  til	  að	  spila	  eins	  og	  sést	  hér	  að	  neðan.	   	   	   	  

	   	   	   	  

Nei	  þetta	  er	  mjög	  mismunandi	  eftir	  þjálfurum…	  ég	  var	   t.d.	  einu	   sinni	  

með	   þjálfara	   	   sem	   hélt	   að	   hann	   gæti	   teypað	   öll	  meiðsl,	   alveg	   sama	  

hvað	  það	  var	  og	  vildi	  síðan	  bara	  að	  menn	  spiluðu	  eftir	  að	  hafa	  fengið	  

teypinguna..	  

 

5.1.3	  Pressa	  frá	  liðsfélögum	  

Þriðji	  þátturinn	  sem	  kom	  skýrlega	  fram	  þegar	  talað	  var	  um	  pressu	  var	  pressa	  sem	  kom	  frá	  

liðsfélögum	   beint	   og	   óbeint.	   Með	   óbeina	   pressu	   er	   átt	   við	   að	   einstaklingar	   gera	   sér	  

kannski	   ekki	   grein	   fyrir	   því	   að	   þeir	   séu	   að	   setja	   pressu	   á	   þann	   sem	   er	   meiddur.	   Einn	  

viðmælandi	  sagði	  að	  þegar	  hann	  væri	  að	  fá	  sömu	  spurninguna	  frá	  tíu	  til	  tólf	  leikmönnum	  í	  

liðinu	  dag	  eftir	  dag	  færi	  að	  myndast	  einhver	  pressa	  á	  honum	  að	  byrja	  að	  spila	  aftur.	  	  

	  

Ef	  það	  er	  alltaf	  verið	  að	  spurja	  þig	  eins	  og	  ,,hvernig	  ertu,	  hvernig	  ertu”	  

og	  	  ,,	  hvað	  er	   langt	  í	  þig,	  hvað	  er	   langt	  í	  þig”	  	  þá	  fer	  bara	  að	  skapast	  

einhvern	  veginn	  pressa	  að	  þá	  sem	  eru	  meiddir	  ósjálfrátt,	  því	  ef	  það	  er	  

alltaf	  verið	  að	  spurja	  þig	  svona	  þá	  finnst	  þér	  bara	  þú	  veist	  eins	  og	  það	  

sé	   komin	   pressa	   að	   þú	   þurfir	   að	   fara	   drífa	   þig	   aftur	   inná	   völlinn	   til	  

æfinga	   og	   keppni.	   Menn	   eru	   alltaf	   einhvernveginn	   þegar	   að	   þeir	  

spurja,	  að	  þá	  eru	  þeir	  ekkert	  að	  spurja	   ,,hvernig	   líður	  þér”	  eða	  ,,hvað	  

er	  langt	  í	  þig”.	  Þeir	  eru	  basicly	  (AR5:	  einfaldlega)	  að	  spurja	  ertu	  ekki	  að	  

fara	  geta	  spilað	  bráðum.	  

	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
5	  Athugun	  rannsakenda	  



	   29 

Þetta	   er	   gott	   dæmi	  um	  það	   sem	  Mead	   skírði	   táknræn	   samskipti	   þegar	   áhyggjur	  

myndast	   í	  samskiptum	  á	  milli	   tveggja	  eða	  fleiri	  einstaklinga	   í	  samfélaginu	  (Dillon,	  2014).	  

Liðsfélagar	   eru	   jafnvel	   að	   reyna	   vera	   kurteisir	   með	   því	   að	   spyrja	   hvernig	   batinn	   hjá	  

meidda	  leikmanninum	  er.	  Þegar	  að	  leikmenn	  fá	  þessar	  spurningar	  oft	  og	  mörgum	  sinnum	  

þegar	  að	  þeir	  eru	  meiddir,	  geta	  þeir	  farið	  að	  túlka	  þær	  á	  annan	  hátt	  en	  meiningin	  er.	  	  

Leikmenn	   sem	   rannsakendur	   ræddu	   við	   töluðu	   líka	   um	   beina	   pressu	   frá	  

liðsfélögum.	  Það	  voru	  þá	  oft	  eldri	  leikmenn	  sem	  komu	  með	  einhverjar	  sögur	  um	  að	  þeir	  

hafi	  spilað	  í	  gegnum	  verri	  meiðsli	  en	  þau	  sem	  viðmælandi	  var	  að	  ganga	  í	  gegnum.	  Þegar	  

leikmaðurinn	   var	   spurður	   út	   í	   það	   hvort	   hann	   hafi	   fundið	   fyrir	   pressu,	   þá	   sagði	   hann	  

þetta:	  	  

	  

Já	  en	  það	  var	  kannski	  meira	  frá	  liðsfélögum	  en	  þjálfara	  sko...	  það	  var	  

alveg	  þannig	  að	  nokkrir	  gamlir	  kallar...gamlir	  kallar	  ,	  nokkrar	  kempur	  

í	   liðinu	   sem	   sögðust	   hafa	   spilaði	   gegnum	   leiki	  með	   verri	  meiðsli	   en	  

þetta	   og	   maður	   átti	   bara	   að	   finna	   til	   í	   öxlinni..	   frasar	   sem	   maður	  

heyrði	   oft...	   þannig	   það	   kom	   alveg	   upp	   sko..	   að	   það	   var	   sett	   smá	  

pressa	  á	  mann	  að	  spila.	  

	  

Einn	  viðmælandi	   lét	   í	   ljós	   sína	   skoðun	  á	  því	  að	   leikmenn	  ættu	   frekar	  að	  vera	  að	  

hugsa	  um	  sjálfa	  sig	  heldur	  en	  að	  vera	  skipta	  sér	  að	  meiðslum	  hjá	  meðspilurum.	  	  

	  

Síðan	  ertu	   kannski	   búinn	  að	   vera	   eitthvað	  meiddur	  og	  hérna	  og	  þú	  

ert	  ekki	  búinn	  að	  vera	  með	  í	  undirbúningstímabilinu	  og	  þá	  eru	  menn	  

kannski	   að	   segja,	   heyrðu	   hann	   nennir	   ekki	   að	   vera	   með	   í	  

undirbúningstímabili,	   en	   það	   er	   oft	   þannig	   hérna	   heima	   á	   Íslandi,	  

þegar	  einhver	  er	  meiddur	  að	  þá	  eru	  leikmenn	  oft	  mikið	  að	  skipta	  sér	  

af	  því.	   Í	  staðinn	  fyrir	  að	  hugsa	  þú	  veist,	  okei	  hann	  er	  bara	  svona	  þú	  

veist..	  menn	  eiga	  bara	  hugsa	  um	  sjálfan	  sig	  og	  bakka	  hann	  upp,	  ekki	  

vera	  að	  efast	  um	  heillindi	  hans	  skilurðu.	  Þannig	  að	  hérna..	   já	  þarna	  

hélt	  ég	  klárlega	  áfram	  vegna	  þess	  að	  ég	  hugsaði	  ,,nú	  halda	  þeir	  að	  ég	  

nenni	  ekki	  að	  vera	  með	  í	  leiknum,	  eða	  að	  ég	  sé	  bara	  að	  reyna	  ná	  mér	  

í	   aukahvíld	   á	   undirbúningstímabilinu”	   eða	   eitthvað	   svona	   shit	   (AR6:	  

skítur)	  skilurðu.	  

	  

Það	  er	  því	  greinilegt	  að	  eldri	  leikmenn	  í	  liðunum	  reyni	  að	  setja	  pressu	  á	  þá	  yngri	  í	  

liðunum	  til	  þess	  að	  spila	  þegar	  að	  þeir	  eru	  meiddir.	  Eins	  og	  fram	  kemur	  töluðu	  yngri	  menn	  

um	  að	  þeir	  fengu	  oft	  að	  heyra	  hetjusögur	  frá	  þeim	  sem	  eldri	  eru	  í	  liðinu	  þegar	  þeir	  gátu	  

ekki	  leikið	  vegna	  meiðsla.	  

 

5.1.4	  Pressa	  frá	  öðrum	  

Síðasti	   pressuþátturinn	   sem	   viðmælendur	   rannsóknarinnar	   töluðu	   um	   var	   pressa	   sem	  

kæmi	  frá	  öðrum	  það	  er	  að	  segja	  frá	  aðdáendum,	  stjórn	  liðsins	  og	  fjölskyldu.	  Þrír	  leikmenn	  

töluðu	   um	  efni	   tengt	   þessu.	   Einn	   leikmaðurinn	   sagðist	   spila	   fyrir	   stóran	   klúbb	   í	   dag	   og	  

finna	  fyrir	  óbeinni	  pressu	  frá	  fólkinu	  sem	  væri	  í	  kringum	  liðið.	  	  

	  

Ég	  fann	  minna	  fyrir	  því	  áður	  (AR7:pressunni),	  en	  eftir	  að	  ég	  gekk	  til	  

liðs	  við	  X(AR8:	  liðið	  sem	  leikmaðurinn	  spilar	  fyrir	  í	  dag)	  að	  þá	  hef	  ég	  

fundið	  meira	  fyrir	  þessu.	  Þetta	  er	  í	  raun	  og	  veru	  í	  fyrsta	  sinn	  sem	  ég	  

er	   í	   svona	   stórum	   klúbb	   og	   maður	   upplifir	   það	   alveg	   hversu	   stór	  

klúbburinn	  og	  hversu	  mikla	  sögu	  hann	  á	  er	  þegar	  maður	  er	  hérna.	  

Það	   er	   alveg	   smá	   tilfinning	   þegar	   maður	   spilar	   fyrir	   svona	   stórt	  

félag	  að	  maður	  vill	  standa	  sig	  sérstaklega	  vel.	  	  

Þegar	   að	   ég	   er	   í	   íþróttahúsinu	   að	   þá	   er	   alltaf	   einhver	   harður	  

stuðningsmaður	  á	  svæðinu,	  og	  þeir	  stoppa	  mann	  reglulega	  og	  tala	  

við	  mann	  um	   leikina	  bæði	   sem	  við	  erum	  búnir	  að	  spila	  eða	  eigum	  

eftir	  að	  spila	  eða	  hvort	  ég	  sé	  klár	  fyrir	  leikinn.	  Þannig	  að	  það	  hjálpar	  

manni	   að	   vilja	   standa	   sig	   vel	   fyrir	   liðið	   þar	   sem	   maður	   vill	   ekki	  

bregaðst	  þeim	  frekar	  en	  liðinu	  eða	  sjálfum	  sér.	  

	  

Hér	   eru	   greinilega	   dæmi	   um	   utanaðkomandi	   pressu	   sem	   leikmaður	   finnur	   fyrir.	  

Viðmælandinn	   sagði	   jafnframt	   að	   það	   sé	   ákveðin	   kjarni	   sem	  mætir	   fyrir	   hvern	   leik	   til	  

þessa	   að	   hjálpa	   til	   við	   að	   setja	   upp	   salinn	   fyrir	   leik.	   Hann	   sagðist	   auðvitað	   vilja	  

endurgjalda	  með	  því	   að	   vera	  með	  og	   standa	   sig	   vel.	  Annar	   leikmaður	   talaði	  um	  pressu	  

sem	  kæmi	  frá	  fjölskyldu	  og	  vinum.	  	  

	  

Ég	  hef	  heyrt	  um	  pressu	  sem	  kemur	  frá	  fjölskyldunni	  og	  vinum,	  en	  ég	  

finn	   ekki	   fyrir	   pressunni	   frá	   fjölskyldu	   sjálfur,	   en	   það	   geta	   verið	  

vinnufélagar	  og	  það	  geta	  verið	  einhverjir	  vinir	  eða	  eitthvað	  svoleiðis	  

og	   oftar	   en	   ekki	   kannski	   einhverjir	   fjölskyldumeðlimir	   en	   það	   er	  

reyndar	  ekki	  tilfellið	  hjá	  mér	  sko.	  

	  

Allir	   leikmennirnir	  töluðu	  þó	  um	  að	  þessi	  þáttur	  væri	  mjög	   lítill	  en	  þeir	  hefðu	  þó	  

fundið	   fyrir	   honum	   einhverntíman	   gegnum	   ferilinn.	   Þetta	   er	   í	   samræmi	   við	   rannsókn	  

Roderick	  frá	  árinu	  2006.	  Þar	  segir	  hann	  að	   leikmenn	  séu	  til	  þess	  að	  spila	  meiddir	  vegna	  

þess	  að	  þeir	  vilja	  ekki	  valda	  fólkinu	  í	  kringum	  sig	  vonbrigðum.	  	  

 

5.2	  Viðhorf	  

Það	   vakti	   athygli	   rannsakenda	   hversu	  mikil	   pressa	   virðist	   vera	   á	   leikmönnum	  að	   spila	   í	  

áhugamannadeild	   eins	   og	   á	   Íslandi.	   Viðmælendur	   voru	   því	   spurðir	   einnig	   hvert	   viðhorf	  

þeirra	   væri	   gagnvart	   liðsfélögum	   sem	   ekki	   geta	   spilað	   vegna	   meiðsla.	   Hér	   eru	   tvö	  

áhugaverð	  svör	  við	  því:	  

Ég	  tók	  pottþétt	  þátt	  í	  því	  þegar	  ég	  var	  yngri	  sko	  (AR9:	  taka	  þátt	  í	  því	  

að	  baktala	  þá	  sem	  ekki	  voru	  með	  vegna	  meiðsla).	  En	  ég	  hugsa	  það	  

ekki	   í	   dag	   skilurðu,	   ég	   segi	   alltaf	   við	   alla	   þú	   veist,	   þú	   verður	   að	  

ákveða	   þetta	   sjálfur	   og	   ef	   þú	   ert	  meiddur	   þá	   ertu	  meiddur	   og	   ég	  

sem	   sagt	   reyni	   alltaf	   að	   segja	   mönnum	   eitthvað,	   ég	   var	   t.d.	   að	  

þjálfa	   2.	   flokk	   karla	   í	   fyrra	   og	   það	   voru	   alveg	   meiðsli	   þar	   og	   ég	  

hérna,	   þetta	   voru	   nátturulega	   strákar	   sem	   voru	   að	   spila	   í	  

meistaraflokki	   líka	   og	   tala	   nú	   ekki	   um	   það	   ef	   þeir	   voru	   að	   spila	   í	  

meistara	  og	  2.	  flokki	  eins	  og	  sumir	  að	  þá	  eru	  þetta	  ennþá	  fleiri	  leikir	  

hérna	  heima	  og	  þá	  er	  kannski	  ennþá	  minni	  tími	  fyrir	  styrktarþjálfun,	  

en	  já	  eg	  vill	  yfirleitt	  alltaf	  að	  menn	  ráði	  því	  sjálfir	  en	  séu	  skynsamir.	  

Maður	  er	   ekkert	   einhver	   töff	  gæji	   bara	  út	  af	  því	  að	  maður	   spilaði	  

meiddur.	  Það	  er	  munur	  á	  heimsku	  og	  hörku.	  

	  

Stundum	  fær	  maður	  kannski	  getur	  maður	  verið	  pirraður	  að	  það	  séu	  

sömu	   leikmenn	   sem	   eru	   síendurtekið	   á	   meiðslalistanum	   og	   æfa	  

varla	  og	  þess	  háttar,	   en	   síðan	  verður	  maður	   stundum	  bara	  að	   sjá	  

þetta	   í	   víðara	   samhengi	   og	   þú	   veist	   sumir	   eru	   misjafnir	   og	   fíla	  

mismunandi	  álag	  og	   sumir	   eru	  bara	  óheppnari	   en	  aðrir	   og	  maður	  

verður	   bara	   að	   þakka	   fyrir	   það	   að,	   að	   maður	   sjálfum	   er	   ekki	   í	  

þessum	  meiðslum	  og	  þakkað	  fyrir	  það	  að	  maður	  sé	  heill	  og	  til	  fyrir	  

æfingar	  og	  leiki.	  

	  

Leikmennirnir	   viðurkenna	   báðir	   að	   hafa	   einhverntíman	   pirrað	   sig	   út	   í	   meiðsli	  

liðsfélaga	  sinna,	  en	  hins	  vegar	  eru	  þeir	  báðir	  á	  því	  að	  leikmenn	  verðir	  að	  velja	  það	  sjálfir	  

og	  vera	  skynsamir	  gagnvart	  því	  hvort	  þeir	  geti	  spilað	  eða	  ekki.	  Það	  voru	  alls	  sex	  leikmenn	  

sem	  sögðu	  beint	  eða	  gáfu	   í	   skyn	  að	  menn	  þyrftu	  bara	  að	   finna	  það	  sjálfir	  hvort	  að	  þeir	  

voru	  tilbúnir	  til	  þess	  að	  spila	  eða	  ekki.	  Tveir	  viðmælendur	  voru	  hins	  vegar	  á	  aðeins	  annarri	  

bylgjulengd	  þegar	  þeir	   voru	   spurðir	   út	   í	   viðhorf	   þeirra	   til	   liðsfélaga	   sinna	  þegar	   að	  þeir	  

voru	  ekki	  tilbúnir	  til	  þess	  að	  spila:	  

	  

Maður	  hugsar	  oft	  bara	  eins	  og	  helvítis	  aumingi,	  hættu	  þessu	  væli	  

og	   allt	   þetta.	   Þetta	   getur	   pirrað	   mann	   að	   sjá	   unga	   menn	   í	   topp	  

formi	   væla	   út	   af	   smá	   meiðslum.	   Sérstaklega	   þar	   sem	   maður	   er	  

búinn	   að	   vera	   lengi	   í	   þessu	   og	   búinn	   að	   ganga	   í	   gegnum	  margt	  

sjálfur	  að	  þá	  getur	  það	  farið	  mikið	  í	  taugarnar	  á	  manni	  

	  

	   Þessi	   viðmælandi	  hafði	   áður	   sagt	   frá	  því	   að	  hann	  hafi	   leikið	  meiddur	  eða	   tæpur	  

nánast	  allan	   sinn	   feril	  og	  viðurkenndi	  að	  hann	  miðaði	  aðra	   leikmenn	  út	   frá	   sjálfum	  sér.	  

Honum	  finnst	  því	  að	  leikmenn	  eigi	  að	  láta	  sig	  hafa	  það	  að	  spila	  þrátt	  fyrir	  að	  þeir	  finni	  fyrir	  

einhverjum	  eymslum.	   Leikmaðurinn	   tók	   samt	   fram	  að	  hann	   segir	   þetta	   aldrei	   beint	   við	  

liðsfélaga	   sína	  heldur	  eru	  þetta	  einungis	  hugsanir	   sem	  koma	   fram	  hjá	  honum	  þegar	   að	  

leikmenn	  og	  þá	  helst	  ungir	  eru	  ekki	  tilbúnir	  til	  þess	  að	  spila.	  Annar	  leikmaður	  tók	  í	  svipaða	  

strengi	  og	  sagði	  eftirfarandi	  þegar	  að	  hann	  var	  spurður	  út	  í	  hvernig	  hugsanir	  komu	  upp	  í	  

huga	  hans	  þegar	  að	  aðrir	  leikmenn	  spiluðu	  ekki	  vegna	  meiðsla:	  

	  

Það	   fór	   kannski	   svolítið	   eftir	   karakterkum	   (AR10:	   einstaklingum)	  

skilurðu,	  maður	   vill	   auðvitað	   að	  menn	   leggji	   sig	   fram	   og	   hérna	  

stundum	   trúði	   maður	   því	   ekki	   alveg	   að	   þú	   veist	   að	   það	   væru	  

einhver	  meiðsli,	   talað	  um	  einhver	  meiðsli	   að	  þessi	   og	  hinn	  gæti	  

kannski	  ekki	  verið	  með	  eða	  gaf	  ekki	  kost	  á	  sér.	  Þá	  hugsaði	  maður	  

oft,	   okei	   afhverju	   er	   ég	   þá	   alltaf	   að	   gera	   þetta	   fyrir	   liði	   mitt,	  

skilurðu	  að	  leggja	  mig	  fram	  og	  fórna	  mér,	  meðan	  þessi	  gerir	  það	  

ekki.	  

Þessi	  leikmaður	  hefur	  glímt	  mikið	  við	  meiðsli	  á	  ferli	  sínum	  líkt	  og	  viðmælandinn	  á	  

undan	   honum.	  Hann	   talar	   einnig	   um	   að	   honum	   finnst	   leikmenn	   ekki	   alltaf	   leggja	   nógu	  

mikið	   á	   sig	   og	   þar	   af	   leiðandi	   eigi	   hann	   erfitt	   trúa	   því	   að	   þeir	   séu	   í	   raun	  og	   veru	   alltaf	  

meiddir.	   Hann	   nefnir	   að	   honum	   finnist	   þeir	   ekki	   vera	   leggja	   jafn	   mikið	   af	   mörkum	   til	  

liðsins	  og	  hann	  sjálfur	  geri,	  séu	  þeir	  ekki	  reiðubúnir	  til	  þess	  að	  spila	  þrátt	  fyrir	  meiðslin	  líkt	  

og	   hann	   sjálfur	   hefur	   gert.	   Hugafar	   þessara	   leikmanna	   er	   líkt	   og	   hugafar	  

knattspyrnuþjálfara	  úr	  rannsókn	  Waddington,	  Roderick	  og	  Parker	  þar	  sem	  kom	  fram	  að	  

þjálfararnir	   leituðust	   eftir	   því	   að	   leikmenn	   þeirra	   hefðu	   gott	   viðhorf,	   sem	   fólst	   meðal	  

annars	  í	  því	  að	  spila	  þegar	  þeir	  voru	  meiddir	  (Roderick,	  Waddington	  og	  Parker,	  2000).	  

	   Viðmælendurnir	  voru	  því	  annað	  hvort	  á	  því	  að	  liðsfélagar	  þeirra	  þurfi	  að	  finna	  það	  

sjálfir	  hvort	  þeir	  séu	  reiðubúnir	   til	  þess	  að	  spila,	  eða	  á	  því	  að	   liðsfélagar	  þeirra	  verði	  að	  

harka	  af	   sér	  meiðsli	   til	   þess	   að	  geta	   lagt	   jafn	  mikið	  af	  mörkum	   til	   liðsins	  og	  þeir	   sjálfir.	  

Svörin	  vöktu	  fram	  spurningar	  hjá	  rannsakendum	  um	  hvort	  að	  leikmenn	  hefðu	  áhyggjur	  af	  

viðhorfi	  liðsfélaga	  til	  þeirra	  þegar	  þeir	  gátu	  ekki	  spilað	  með	  vegna	  meiðsla.	  Fimm	  af	  átta	  

leikmönnum	   viðurkenndu	   það	   að	   þeir	   hefðu	   áhyggjur	   af	   því	   hvernig	   liðsfélagar	   þeirra	  

hugsa	  og	   tala	  um	  þá	  þegar	  þeir	  eru	   frá	   vegna	  meiðsla.	   Einn	  viðmælandi	  hafði	  þetta	  að	  

segja:	  

	  

Ég	  hef	  alveg	  staðið	  mig	  á	  því	  að	  hugsa	  að	  leikmenn	  hugsi	  og	  líta	  

á	  mann	  sem,	  ég	  vil	  ekki	  segja	  aumingja	  en	  líta	  niður	  á	  mann.	  Að	  

þú	  veist	  að	  maður	  sé	  bara	  að	  hvíla	  sig	  eða	  maður	  sé	  ekki	  tilbúinn	  

að	   leggja	   sig	   110%	   fram	   í	   þetta	   verkefni	   og	   eitthvað	   þannig,	  

kannski	   of	   góður	   fyrir	   þetta.	   Það	   hafa	   alveg	   margar	   hugsanir	  

komið	  upp	  í	  kollinum	  á	  manni.	  

	  

	   Svar	   þessa	   viðmælanda	   endurspeglar	   svolítið	   svör	   þeirra	   sem	   sögðust	   hafa	  

áhyggjur	  af	  því	  hvernig	  liðsfélagar	  þeirra	  hugsuðu	  um	  þá	  þegar	  þeir	  eru	  meiddir.	  Það	  var	  

einnig	   hægt	   að	   skynja	   það	   á	   þessum	   viðmælenda,	   sem	   og	   öðrum,	   að	   þeir	   virtust	   hafa	  

meiri	   áhyggjur	   af	   þessu	   á	   ákveðnum	   tímapunktum	   á	   tímabilinu	   eins	   og	  

undirbúningstímabilinu	  eða	  þá	  þegar	  að	  þeir	  áttu	  leik	  við	  lið	  sem	  fyrirfram	  þykir	  veikara.	  

Þá	  voru	  þeir	  hræddir	  um	  að	  liðsfélagar	  þeirra	  héldu	  að	  þeir	  nenntu	  ekki	  að	  taka	  þátt	  eða	  

væru	   að	   hlífa	   sér.	   Þeir	   viðmælendur	   sem	   höfðu	   ekki	   áhyggjur	   af	   því	   hvernig	   leikmenn	  

horfðu	  á	  þá	  höfðu	  það	  allir	  sameiginlegt	  að	  þeir	  voru	  allir	  komnir	  yfir	  þrítugt	  og	  var	  hægt	  

að	  greina	  það	  á	  viðtölum	  við	  þá	  að	  þeir	  nutu	  mikillar	  virðingar	  innan	  liðsins.	  

	   Þegar	   að	   viðtölin	   voru	  greind	  kom	   í	   ljós	   að	  aldur	   virðist	   skipta	  miklu	  máli	   þegar	  

viðhorf	   leikmanna	   til	   meiðsla	   eru	   skoðuð.	   Eldri	   leikmenn	   virðast	   almennt	   hafa	   meiri	  

virðingu	  innan	  hópsins	  og	  sögðust	  leikmenn	  því	  hugsa	  minna	  út	  í	  það	  hvort	  að	  þeir	  gætu	  

tekið	  þátt	  á	  jafn	  miklum	  krafti	  á	  æfingum	  á	  tímabilinu	  eða	  á	  undirbúningstímabilinu	  eins	  

og	  þeir	  hugsuðu	  um	  yngri	  leikmenn.	  Eins	  og	  kom	  fram	  hér	  að	  ofan	  þá	  höfðu	  leikmennirnir	  

sem	   höfðu	   ekki	   áhyggjur	   af	   því	   hvernig	   liðsfélagar	   þeirra	   litu	   á	   þá	   þegar	   að	   þeir	   voru	  

meiddir,	  það	  allir	   sameiginlegt	  að	  vera	   yfir	  þrítugt	  og	  því	   ljóst	   að	  þeir	   fundu	  alveg	   fyrir	  

þeirri	  virðingu	  sem	  borin	  er	  fyrir	  þeim	  innan	  þeirra	  liðs.	  	  

 

5.2.1	  Breyttir	  tímar	  

Það	   skín	   í	   gegn	   í	   viðtölunum	  að	   viðhorf	   til	  meiðsla	   frá	  þjálfurum	  og	   leikmönnum	  hefur	  

verið	  að	  breyst	  mikið	  miðað	  við	  það	   sem	  var	  áður.	   Einn	  viðmælandi	   sem	  var	   kominn	  á	  

fertugsaldurinn	  nefndi	  það	  til	  að	  mynda	  að	  þegar	  hann	  hafi	  verið	  að	  byrja	  að	  spila	  með	  

meistaraflokki	  þá	  hafi	  einungis	  verið	  tveir	  þjálfarar	  á	  bekknum	  og	  liðsstjóri.	  Í	  þá	  daga	  voru	  

lið	  yfirleitt	  ekki	  með	  sjúkraþjálfar	  sem	  leikmenn	  gátu	  leitað	  til	  nánast	  hvenær	  sem	  er	  eins	  

og	  raunin	  er	   í	  dag.	  Þar	  af	   leiðandi	  voru	  leikmenn	  frekar	   látnir	  spila	  ef	  þeir	  meiddust	  þar	  

sem	  það	  var	  yfirleitt	  þjálfarinn	  sem	  athugaði	  hvort	  það	  væri	  ekki	  í	  lagi	  með	  þá	  frekar	  en	  

sjúkraþjálfari.	  Annar	  viðmælandi	  sem	  talaði	  að	  svipuðum	  nótum	  og	  þessi	  hafði	  þetta	  að	  

segja:	  	  

	  

Ég	  held	  þetta	  sé	  að	  breytast	  núna	  (AR11:	  viðhorf	  og	  pressa	  að	  menn	  

eigi	  að	  spila	  meiddir).	  Ég	  hérna	  held	  þetta	  sé	  smá	  vitundavakning	  í	  

þessu	  að,	  að	  það	  sé	  ekki	  hægt	  og	  sérstaklega	  ekki	   í	  yngri	   flokkum	  

að	   vera	   hjösna	   krökkunum	   út	   í	   kringum	   meiðsli.	   Það	   gengur	  

náttúrulega	   ekki	   upp	   sko...	   ég	   líka	   í	   meistaraflokki,	   ef	   það	   eru	  

einhver	  alvarleg	  meiðsli	  að	  þá	  hérna	  held	  ég	  að	  það	  sé	  svona,	  að	  

þetta	   sé	   þannig	   að	   verkferlið	   sé	   orðið	   þannig	   að	   sjúkraþjálfari	  

ákveður	   í	   rauninni	  hvað	  gera	  skal	  og	  ákveður	  hvaða	   leikmenn	  eru	  

tilbúnir	  og	  hverjir	  ekki	  og	  metur	  það	  eða	  læknar	  

	  

	   Í	   raun	  voru	  allir	   viðmælendur	  á	  því	   að	  þetta	   væri	   raunin	   í	   dag.	   Yngri	   viðmælendur	  

töluðu	   um	   að	   þeir	   hefðu	   fundið	   fyrir	   því	   að	   þegar	   þeir	   komu	   í	   meistaraflokk	   var	   öll	  

umgjörð	  í	  kringum	  liðið	  orðin	  nokkuð	  fagmannleg	  og	  eldri	  viðmælendur	  töluðu	  um,	  eins	  

og	  fram	  hefur	  komið,	  að	  það	  hefði	  orðið	  vitundarvakning	  á	  Íslandi	   í	  þessum	  málum	  og	  í	  

dag	   væri	   umgjörðin	   orðinn	   mjög	   fagmannleg.	   Þeir	   fjórir	   leikmenn	   sem	   höfðu	   leikið	  

erlendis	  nefndu	  þó	  að	  íslenska	  deildin	  ætti	  enn	  þann	  dag	  þó	  nokkuð	  í	  land	  til	  þess	  að	  ná	  

sömu	   fagmennsku	  og	  er	  úti.	   Einn	  af	   viðmælendunum	  sem	  hefur	  verið	   lengi	   í	  boltanum	  

hafði	  þetta	  að	  segja	  um	  hvernig	  íslenski	  boltinn	  hefur	  breyst:	  

	  

Ég	   allaveganna	   upplifi	   það	   ekki	   eins	   og	   það	   var(AR12:	   að	   það	   sé	  

pressað	  á	  leikmenn	  á	  Íslandi	  að	  spila	  meiddir)	  en	  ég	  er	  nátturulega	  

búinn	  að	  vera	  spila	  í	  meistaraflokki	  síðan	  2001	  og	  þá	  var	  það	  alltaf	  

bara	  ef	  það	  var	  eitthvað	  af	  manni	  svona,	  heyrðu	  er	  þetta	  ekki	  bara	  

væll	   skilurðu	  og	  þá	  var	  æft	  mánudag-‐fimtudag,	   spilað	  á	   fimtudag	  

og	  æft	  á	  laugardegi	  og	  frí	  á	  sunnudag.	  Það	  var	  aldrei	  styrktaræfing	  

þegar	   tímabilið	   var	   í	   gangi	   og	   það	   var	   engin	   markviss	  

styrktarþjálfun.	   Það	   voru	   bara	   allir	   í	   ofþjálfun	   og	   hérna	   það	   var	  

alltaf	   eitthvað	   íslenskt	   mentalited	   (AR13:	   hugarfar)	   að	   við	   erum	  

harðir	  af	  okkur	  og	  hérna	  það	  var	  bara	  er	  nokkuð	  eitthvað	  að	  þér?	  

spilarðu	  ekki	  öruglega	  leikinn?	  þannig	  ég	  held	  það	  hafi	  verið	  alveg	  

ótrúlega	   mikið	   um	   það	   að	   menn	   hafi	   verið	   að	   spila	   og	   slitið	   sig	  

jafnvel	  hraðar	  út	  vegna	  þess	  að	  þeir	  voru	  ekki	  að	  recovera	  (AR14:	  ná	  

endurheimt)	  eins	  og	  þeir	  hefðu	  átt	  að	  vera	  gera.	  

	  

Eins	  og	  fram	  hefur	  komið	  er	  hann	  á	  því	  að	  hugarfarið	  sé	  að	  breytast	  á	  Íslandi	  og	  að	  

það	  sé	  að	  koma	  meiri	  fagmennska	  í	  deildina.	  Það	  er	  hins	  vegar	  áhugavert	  að	  sjá	  að	  hann	  

nefnir	  að	  leikmenn	  hafi	  áður	  fyrr	  jafnvel	  neyðst	  til	  þess	  að	  hætta	  fyrr	  þar	  sem	  að	  það	  var	  

ekki	  hlúð	  jafn	  vel	  að	  þeim	  og	  gert	  er	  í	  dag.	  Hann	  nefndi	  síðar	  nokkur	  dæmi	  um	  liðsfélaga	  

sína	   sem	   hann	   hafði	   þurft	   að	   horfa	   upp	   á	   hætta	   fyrr	   þar	   sem	   að	   það	   var	   hreinlega	   of	  

mikið	  álag	  á	  þeim	  og	  þeir	   fengu	  ekki	  nægan	   tíma	  og	  aðstoð	   til	   þess	  að	   jafna	   sig.	  Hann	  

telur	   að	   þetta	   hafi	   breyst	   mikið	   með	   tilkomu	   sjúkraþjálfara	   og	   styrktarþjálfun	   í	  

meistaraflokkum	  þar	  sem	  að	  leikmenn	  fái	  núna	  meiri	  hjálp	  frá	  mönnum	  með	  sérþekkingu	  

á	  þeim	  sviðum.	  	  

 

5.2.2 Grín 
	  
Það vakti athygli rannsakenda að nokkrir viðmælenda sögðu að það tíðkaðist oft hjá liðum 

að gera grín að þeim sem voru meiddir. Einn viðmælandi hafði þetta að segja:  

 

Maður á það kannski til að skjóta á menn sem eru meiddir og 

hérna... eru kannki hérna gera grín að því að þeir séu mikið frá eða 

einhverjir séu aumingjar.. en það er bara allt í gamni gert. 

 

  Viðmælendinn vildi meina að ætlunin með því að vera skjóta á meidda liðsfélaga 

væri ekki sú að pressa á þá að spila fyrr. Þetta væri frekar menning sem hefði myndast hjá 

þeim liðum sem hann hafði spilað fyrir og yfirleitt tæku meiddu liðsfélagarnir bara vel í 

þetta að hans bestu vitund. Annar leikmaður sem hafði lennt í því sjálfur að liðsfélagar 

hans skutu á hann og gerðu grín þegar hann var búinn að vera meiddur lengi sagði að hann 

tæki það nú ekki mikið inn á sig þegar að liðsfélagar hans gerðu það. Hann hafi hins vegar 

byrjað að draga úr athyglinni á sjálfum sér og meiðslunum með því að harka hlutina af sér 

og sýna ekki svipbrigði eða annað þegar hann fann til. Hann sagði jafnframt að þessi skot 

á hann hefðu sett smá pressu á hann þrátt fyrir að það væri eflaust ekki meiningin. Þetta er 

gott dæmi um öryggis andlits Ervings Goffmans þar sem einstaklingar reyna að afneita 

óþæginlegum aðstæðum sem þeir lenda í. Hugsar leikmaðurinn því að hann vilji harka af 

sér til þess að lenda ekki í þeim aðstæðum að hann sé gerður að aðhlátursefni (Scheff, 

2005).  

 

5.3	  Mikilvægi	  

Eitt	   af	   því	   sem	   kom	   hvað	   oftast	   fram	   í	   viðtölunum	   við	   leikmennina	   var	   mikilvægi	  

leikmanna	   eða	   mikilvægi	   leikja.	   Viðmælendur	   voru	   allir	   sammála	   um	   það,	   að	   það	  

myndaðist	  meiri	  pressa	  á	   leikmenn	  að	  spila	  þegar	  að	  mikilvægur	   leikur	  væri	   framundan	  

og	  einnig	   voru	  þeir	   sammála	  um	  að	  pressan	   væri	  meiri	   á	   þeim	   leikmönnum	  sem	  þykja	  

mikilvægir	  liðinu	  sínu.	  	  

 

5.3.1	  Mikilvægi	  leikmanna	  	  

Það	   voru	   sjö	   af	   átta	   viðmælendum	   sem	   tóku	   það	   fram	   í	   viðtali	   sínu	   að	   þeir	   hefðu	  

annaðhvort	   sjálfir	   fundið	   fyrir,	   eða	   orðið	   vitni	   af	   því	   að	   það	   væri	   sett	   meiri	   pressa	   á	  

mikilvæga	  leikmenn	  í	  liðinu	  sínu	  að	  spila	  leiki	  frekar	  en	  leikmenn	  sem	  ekki	  voru	  álitnir	  jafn	  

mikilvægir.	  	  

	  

Ef	   þetta	   er	   einhver	   burgðarás	   í	   liðinu,	   ef	   þetta	   er	   mikilvægur	  

leikmaður	   fyrir	   liðið	   þá	   hérna	   er	   sett	   meiri	   pressa	   frá	   liðinu	   og	  

örugglega	  þjálfurum	  líka,	  heldur	  en	  þetta	  er	  einhver	  á	  bekknum	  eða	  

einhver	   sem	  er	   skipt	  út	   fyrir	  einhvern	  annan.	  Ég	  held	  það	  sé	  mikil	  

pressa	  á	  leikmönnum	  sem	  skipta	  máli	  í	  liðunum	  að	  ná	  sér	  sem	  fyrst	  

og	  þeir	  séu	  síendurtekið	  spurðir	  hvernig	  þeir	  séu	  og	  hvort	  þeir	  séu	  

ekki	  klárir	  og	  hérna,	  en	  þá	  líka	  ef	  þú	  ætlar	  að	  vera	  sá	  leikmaður,	  þá	  

þarftu	   að	   leggja	   meira	   á	   þig	   til	   að	   koma	   þér	   til	   baka	   með	  

sjúkraþjálfun	  og	  öðru	  

	  

Þessi	  leikmaður	  hafði	  áður	  í	  viðtalinu	  talað	  um	  það	  að	  hann	  setti	  pressu	  á	  sjálfan	  

sig	   vegna	   þess	   að	   honum	   hefði	   alltaf	   fundist	   hann	   mikilvægur	   leikmaður	   í	   sínu	   liði.	  

Leikmaðurinn	   nefnir	   að	   það	   sé	   einnig	   meiri	   pressa	   frá	   þjálfaranum	   og	   liðsfélögum	   á	  

leikmönnum	  sem	  eru	  mikilvægir.	  Það	  er	  einnig	  hægt	  að	  líkja	  þessu	  við	  kenningu	  Goffman	  

um	  áhrifastjórnun	  þar	  sem	  hann	  talar	  um	  hollustu	  innan	  liðs.	  Þar	  hafa	  leikmenn	  ákveðna	  

skyldur	  sem	  þeir	  mega	  ekki	  svíkjast	  undan	  vegna	  eigin	  ákvarðanna.	  Leikmaðurinn	  hér	  að	  

ofan	  talar	  um	  að	  mikilvægir	  leikmenn	  þurfi	  að	  leggja	  meira	  á	  sig	  til	  þess	  að	  vera	  til	  staðar	  í	  

leikjum	   og	   þar	   af	   leiðandi	   er	   það	   skylda	   þeirra	   að	   gera	   allt	   til	   þess	   að	   vera	   tilbúnir	   á	  

leikdegi	   (Goffman,	  1959).	  Annar	   leikmaður	  sem	  tók	   í	  svipaða	  strengi	  og	  þessi	   leikmaður	  

sagði	  eftirfarandi:	  

	  

Leikmaður	  sem	  er	  góður	  og	  er	  mikilvægur	  póstur	  í	  liðinu,	  að	  það	  er	  

bara	   þannig	   að	  menn	   hafa	  misjöfn	   hlutverk	   að	   hann	   er	   semsagt,	  

auðvitað	  finnst	  honum	  vera	  pressa	  á	  sjálfum	  sér	  líka	  að	  ef	  hann	  er	  

kannski	  að	  bera	  upp	   liðið	  annað	  hvort	  varnarlega	  eða	  sóknarlega	  

að	  hann	  drífi	  sig	  inn	  á,	  en	  þjálfari	  segir	  við	  leikmann	  sem	  er	  kannski	  	  

hornarmaður	  númer	  2	  eða	  eitthvað	  þannig	  að	  þá	  segir	  hann	  bara	  

við	  hann	  að	  taka	  sig	  sinn	  tíma	  skilurðu.	  Auðvitað	  vill	  maður	  frekar	  

fá	  hinn	  fyrr	  inn.	  

	  

	   	   Þessi	  svör	  eru	  í	  samræmi	  við	  bæði	  rannsókn	  Waddington,	  Parker	  og	  Roderick	  og	  

rannsókn	   Fenton	   og	   Pitter.	   Þar	   er	   talað	   um	   að	   þjálfarinn	   og	   liðið	   setji	   meiri	   pressu	  

leikmenn	   sem	   eru	  mikilvægir	   eins	   og	   t.d.	   fyrirliðar	   að	   vera	  með	   á	  æfingum	  og	   leikjum	  

meðal	  annars	  til	  þess	  að	  setja	  viðmið	  fyrir	  hina	  leikmenn	  í	  liðinu	  sem	  líta	  mögulega	  upp	  til	  

mikilvægustu	  leikmanna	  liðsins	  (Roderick.	  Waddington	  og	  Parker,	  2000;	  Fenton,	  T,	  L.	  og	  

Pitter,	  R,	  2010).	  	  

5.3.2	  Mikilvægi	  leikja	  

Allir	  viðmælendurnir	  voru	  sammála	  um	  að	  það	  skiptir	  þá	  máli	  hversu	  mikilvægur	  leikur	  er	  

framundan	   hjá	   þeim	   þegar	   kemur	   að	   því	   að	   spila	   meiddur.	   Allir	   leikmennirnir	   höfðu	  

upplifað	   það	   einhverntíman	   á	   ferli	   sínum	   að	   spila	   annaðhvort	   úrslitaleiki	   eða	   leiki	   í	  

úrslitakeppni.	  Einn	  viðmælandi	  hafði	  þetta	  að	  segja:	  

	  

	   Mér	   finnst	   það	   persónulega	   fara	   eftir	   mikilvægi	   leikjanna	   hvort	  

menn	  eiga	  að	  fara	  og	  pína	  sig	  aðeins	  meira	  eða	  að	  þeir	  hérna,	  að	  

þeir	  hvíli	  alveg.	  Mér	  finnst	  að	  leikmenn	  eigi	  að	  geta	  pínt	  sig	  aðeins,	  

örlítið	  meira	  þegar	  það	  eru	  svona	  leikir	  eins	  og	  t.d.	  bikar	  úrslit	  eða	  

leikir	  milli	  lífs	  og	  dauða	  í	  deild	  eða	  eitthvað	  svoleiðis.	  Að	  þá	  myndi	  

ég	  persónulega,	  sjálfur	  allavega	   leggja	  meira	  á	  mig	  til	  að	  spila	  þá	  

leiki.	  

	  

Eins	  og	  sést	  er	  viðmælandinn	  á	  því	  að	  leikmenn	  eigi	  að	  pína	  sig	  í	  gegnum	  meiðsli	  

þegar	  það	  er	  möguleiki	  á	  því	  að	  þeir	  geti	  unnið	  titil.	  Þessi	  leikmaður	  talaði	  hinsvegar	  um	  í	  

viðtalinu	  að	  hann	  hefði	  bæði	  fengið	  að	  kynnast	  því	  á	  sínum	  ferli	  að	  vera	  í	  toppbaráttu	  og	  

botnbaráttu	  og	  spurðu	  rannsakendur	  hann	  því	  út	   í	  það	  hvort	  viðhorfið	  væri	  öðruvísi	  hjá	  

honum	  ef	  að	  leikurinn	  væri	  upp	  á	  að	  halda	  sæti	  sínu	  í	  deildinni.	  Hann	  hafði	  þetta	  að	  segja	  

um	  það:	  

	  

Það	   er	   í	   rauninni	   alveg	   sama	   dæmið,	   ef	   ég	   væri	   fifty-‐fifty(AR15:	  

helmingslíkur)	  eftir	  að	  liðið	  er	  búið	  að	  tryggja	  sig	  áfram,	  þá	  myndi	  

ég	  hérna	  hvíla	  en	  ef	  það	  hérna.	  Ef	   liðið	  væri	   sem	  sagt	  ekki	  ennþá	  

búið	  að	  tryggja	  sér	  þátttöku	  í	  deildinni	  á	  næsta	  ári,	  næsta	  vetur	  þá	  

myndi	  ég	  án	  nokkurs	  vafa	  pína	  mig	  í	  að	  spila	  leikina.	  

	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
15	  Athugun	  rannsakenda	  

Annar	  viðmælandi	   talar	  um	  þegar	  það	  er	   leikur	   í	  deild	   sem	  skiptir	  ekki	  öllu	  máli	  

hvernig	  fer	  upp	  á	  stöðuna	  fyrir	  liðið	  í	  deildinni	  að	  þá	  sé	  eðlilegt	  að	  leikmenn	  hvíli	  þann	  leik	  

sem	  eru	  aðeins	  tæpir	  eða	  meiddir.	  Hins	  vegar	  þegar	  að	  það	  er	  komið	  í	  úrslitakeppni	  þar	  

sem	  að	  lið	  þurfa	  að	  vinna	  til	  þess	  að	  komast	  áfram	  í	  næstu	  umferð	  sagði	  hann	  að	  honum	  

fyndist	  að	  allir	  leikmenn	  ættu	  að	  vera	  reiðubúnir	  til	  þess	  að	  fórna	  sér	  í	  leikinn	  þrátt	  fyrir	  

að	  þeir	  finndu	  einhverstaðar	  til.	  Þriðji	   leikmaðurinn	  nefndi	  hvað	  tímabilið	  væri	   langt	  hér	  

heima	  á	   Íslandi.	  Það	  væru	  spilaðir	  27	   leikir	   í	  deild	  og	  því	  þætti	  honum	  eðlilegt	  að	  menn	  

fengu	  annað	  slagið	  hvíld	  þegar	  að	  þeir	  eru	   tæpir,	  en	  þegar	  komið	  er	   í	  úrslitaleiki	  að	  þá	  

ættu	  allir	  að	  vera	  reiðubúnir	  að	  fórna	  sér	  fyrir	  liðið	  sitt.	  	  

 

5.4	  Efnahagslega	  hliðin	  

Þó	  svo	  að	  handbolti	  á	  Íslandi	  sé	  áhugamannaíþrótt	  þá	  fá	  flestir	  leikmenn	  greitt	  fyrir	  það	  

að	   spila	   handbolta.	  Allir	   okkar	   viðmælendur	   fengu	   greidd	   laun	  eða	  önnur	  hlunnindi	   frá	  

félaginu	  sínu.	  Þegar	  þeir	  voru	  spurðir	  að	  því	  hvort	  þeir	  litu	  á	  handboltann	  sem	  áhugamál	  

eða	  vinnu	  voru	  allir	  leikmennirnir	  á	  því	  að	  hann	  væri	  frekar	  áhugamál,	  en	  það	  færi	  engu	  

að	  síður	  mikill	  tími	  í	  að	  stunda	  hann	  .	  Því	  þótti	  þeim	  sjálfsagt	  að	  fá	  greitt	  fyrir	  að	  stunda	  

áhugamálið	  þar	  sem	  fórnir	  væru	  miklar	  hjá	  þeim.	  Einn	  leikmaðurinn	  talaði	  um	  bónuskerfi	  

þar	  sem	  leikmenn	  fengu	  greitt	  fyrir	  að	  spila	  ákveðinn	  fjölda	  af	  leikjum	  á	  tímabili.	  	  

	  

Sumir	  er	  með	  svona	  samning	  sem	  tryggja	  einhverja	  peninga	  ef	  þeir	  

spila	  X	  marga	   leiki,	  þá	  er	  það	  oft	   tölverð	  pressa	  á	   leikmönnum	  að	  

harka	  af	  sér	  mikil	  meiðsl	  til	  þess	  að	  ná	  þessum	  bónusum.	  	  	  

	  

Hann	  kvaðst	  þó	  á	  aldrei	  hafa	  verið	  með	  samning	  sem	  gengi	  út	  á	  bónusgreiðslur.	  

	  

Nei	   ég	   hef	   aldrei	   verið	   með	   þannig	   samning	   en	   þetta	   er	   ekki	  

risastórt	  samfélag,	  þetta	  handboltasamfélag	  svo	  maður	  hefur	  alveg	  

heyrt	   af	   því	   að	   félögum	   hafa	   verið	   með	   bónusa	   fyrir	   ákveðna	  

leikafjölda	  yfir	  tímabil	  eða	  mörk	  skoruð	  eða	  einhverskonar	  titla	  sem	  

hafa	   skila	   sér	   í	   hús.	   Þannig	  menn	   hafa	   örugglega	   lagt	  meiðsli	   og	  

annað	  til	  hliðar	  til	  þess	  að	  ná	  þessum	  leikjum	  eða	  taka	  þessa	  titla.	  

Þetta	  er	  oft	  góðar	  summur	  sem	  hjálpa	  mönnum.	  

	  

	   Annar	  leikmaður	  talaði	  um	  að	  finna	  fyrir	  þrýstingi	  frá	  stjórn	  félagsins.	  Hann	  segir	  

að	  með	  því	  að	  fá	  borgað	  fyrir	  að	  spila	  handbolta	  er	   íþróttin	  orðin	  aðeins	  meira	  en	  bara	  

áhugamál	  þó	   svo	  að	  hann	   líti	   á	   handboltann	   sem	   slíkan.	  Hann	   sagðist	   hafa	   fundið	   fyrir	  

gagnrýni	  frá	  stjórn	  félagsins	  ef	  hann	  hafi	  ekki	  verið	  með	  í	  leikjum	  vegna	  meiðsla.	  	  

	  

Já	  ég	  hef	  fengið	  spurningar	  frá	  stjórn	  félagsins,	  þessum	  gæjum	  sem	  

stjórna	  handboltanum.	  Það	  eru	  svona	  spurningar	  eins	  og	  ,,ferðu	  ekki	  

að	  vera	  klár”	  og	   ,,þú	  veist	   við	  þurfum	  á	  þér	  að	  halda”	   sem	  maður	  

fékk	  að	  heyra	  þegar	  maður	  var	  meiddur	  upp	  i	  stúku.	  	  

	  

Mér	  hefur	  alltaf	  fundist	  að	  þegar	  maður	  er	  að	  fá	  eitthvað	  borgað	  að	  

maður	  þarf	  að	  vera	  skiluru,	  þú	  þarft	  að	  mæta	  á	  allar	  æfingar,	  gera	  

allt	  til	  þess	  að	  vera	  í	  lagi	  fyrir	  leiki	  og	  það	  eru	  skuldbindingar.	  Þú	  ert	  

að	   gera	   samning	   um	   að	   þú	  ætlar	   að	   fá	   greitt	   þannig	   þú	   þarft	   að	  

gera	   þetta	   og	   þetta.	   Þannig	   mér	   hefur	   alltaf	   fundist,	   hvað	   segir	  

maður,	  að	  ég	  hafi	  ákveðnar	  skyldur	  og	  þurfi	  að	  gera	  ákveðna	  hluti.	  

Þér	  finnst	  þú	  vera	  fjárfesting	  sem	  þú	  þarft	  að	  delivera	  (AR16:	  skila	  af	  

sér)	  og	  þú	  færð	  greitt	  fyrir	  það	  að	  harka	  af	  þér	  og	  spila.	  	  

	  

	  

Viðmælendurnir	   hér	   að	   ofan	   tala	   um	   skyldur	   og	   þrýsting	   sem	   þeir	   hafa	   fundið	  

fyrir.	  Hægt	  er	  að	  tengja	  þetta	  við	  kenningu	  George	  Homans	  og	  Peter	  Blau	  en	  þeir	  komu	  

með	   kenningu	   sem	   hægt	   er	   að	   tengja	   við	   samskiptakenningar	   sem	   þeir	   kölluðu	  

félagslegar	   skiptikenningar.	   Það	   sem	   á	   sér	   stað	   í	   skiptikenningunni	   er	   það	   að	   tveir	  

einstaklingar	  gefa	  einhverskonar	  gildi/verðmæti	  frá	  sér	  og	  fá	  eitthvað	  í	  staðinn.	  Kenningin	  

segir	   að	   félagsleg	   hegðun	   sé	   röð	   skiptana	   þar	   sem	   einstaklingur	   reynir	   að	   hámarka	  

hagnað	   en	   lágmarka	   kostnað	   gegnum	   samskipti.	   Einnig	   finnst	   einstaklingi	   eins	   og	   hann	  

verði	  að	   launa	   til	  baka	  þegar	  honum	  er	  veitt	  viðurkenning	   fyrir	  eitthvað	  gott	   sem	  hann	  

hefur	   gert	   en	   greiðin	   getur	   komið	   til	   baka	   í	   allskonar	   myndum	   líkt	   og	   þegar	  

handboltamenn	  spila	  þegar	  þeir	  eru	  meiddir.	  Kostnaður	  getur	  verður	  skilgreindur	  sem	  tap	  

eða	  refsing.	  Kostnaður	  getur	  líka	  verið	  glötuð	  tækifæri	  út	  af	  einhverju	  sem	  þú	  varst	  ekki	  

til	  í	  að	  gangast	  við	  (Lawler,	  Thye,	  Yoon,	  2008;	  Sprecher,	  1998).	  

	   Hér	  er	  hægt	  að	  horfa	  á	  bónusgreiðslur	  í	  handbolta	  sem	  hluta	  af	  kenningunni	  þar	  

sem	   leikmenn	   harka	   af	   sér	   meiðsli	   og	   fá	   viðurkenningu	   í	   staðinn	   í	   formi	   greiðslu	   frá	  

félaginu	  fyrir	  það	  að	  harka	  af	  sér	  meiðsli	  og	  taka	  þátt	  í	  leiknum.	  Einnig	  er	  hægt	  að	  horfa	  á	  

þetta	  út	  frá	  því	  að	   leikmenn	  eru	  tilbúnir	  að	   leggja	  allt	   í	  sölurnar	  til	  að	  spila,	  gefa	  frá	  sér	  

verðmæti	  og	  eru	  tilbúnir	  að	  taka	  áhættuna	  á	  því	  að	  spila	  til	  þess	  að	  hjálpa	  liðinu.	  Í	  staðinn	  

fá	   þeir	   klapp	   á	   bakið	   fyrir	   vel	   unnin	   störf.	   Því	   lenda	   þeir	   ekki	   í	   því	   líkt	   og	   fyrsti	  

viðmælandinn	   talaði	   um	   að	   stjórnarmenn	   væru	   að	   koma	   til	   hans	   og	   spyrja	   hann	  

óþæginlegra	  spurninga	  sem	  höfðu	  áhrif	  á	  hann.	  	  

	   Þar	   sem	   rannsakendur	   tóku	   viðtöl	   við	   leikmenn	   sem	   höfðu	   einhverntíman	   á	  

ferlinu	   spilað	   erlendis,	   komust	   þeir	   ekki	   frá	   því	   að	   spyrja	   hvort	   þeim	   fannst	   munur	   á	  

efnahagslegu	   hlið	   handboltans	   hér	   heima	   og	   úti	   miðað	   við	   skyldur	   og	   annað.	   Aðal	  

munurinn	  var	  eiginlega	  sá	  að	  úti	  er	  þetta	  atvinnumanna	  íþrótt	  og	  ef	  leikmenn	  væru	  ekki	  

að	  standa	  sig	  væru	  þeir	   látnir	   fara.	  Því	  spilaði	  meðal	  annars	  einn	  viðmælandi	  með	  slitið	  

krossband	  í	  2	  ár	  þar	  sem	  hann	  var	  að	  elta	  draumana	  sína	  og	  vildu	  ekki	  vera	  taka	  áhættuna	  

á	  því	  að	  missa	  samning	  eða	  fá	  ekki	  annan	  samning	  vegna	  meiðslanna.	  	  

 

5.5	  Að	  spila	  veikur	  

Allir	   viðmælendur	   voru	   spurðir	   hvort	   þeim	   þótti	   það	   vera	   öðruvísi	   að	   spila	   veikur	   en	  

meiddur.	   Með	   veikindum	   er	   verið	   að	   meina	   að	   spila	   með	   hita	   eða	   magakveisu	   og	  

meðfylgjandi	   fylgikvillum	   veikindana.	   Sjö	   af	   átta	   viðmælendum	   voru	   á	   því	   að	   það	   væri	  

munur	  á	  því	  að	  spila	  veikur	  og	  meiddur	  á	  þann	  hátt	  að	  þú	  ættir	  frekar	  að	  láta	  þig	  hafa	  það	  

að	  spila	  veikur.	  Flestir	  þeirra	  sem	  töluðu	  með	  því	  að	  spila	  veikur	  sögðu	  að	  leikmenn	  þyrftu	  

bara	  að	  taka	  eina	  til	  tvær	  verkjatöflur	  fyrir	  leikinn	  og	  að	  veikindi	  væru	  hlutur	  sem	  líður	  hjá	  

á	  nokkrum	  dögum.	  Einn	   leikmaðurinn	  tók	  svo	  djúpt	   í	  árina	  og	  sagði	  að	  hann	  hafi	  aldrei	  

orðið	  veikur.	  Hann	  tók	  líkt	  og	  rannsakendur	  dæmi	  um	  Michael	  Jordan	  þegar	  hann	  spilaði	  

með	  hita	  og	  sagði	  að	  bestu	  íþróttamennirnir	  væru	  þeir	  sem	  finndu	  meiri	  kraft,	  einbeitingu	  

og	  ættu	  betri	  leiki	  þegar	  þeir	  væru	  veikir.	  Hann	  hélt	  áfram:	  	  

	  

Ég	  held	  það	  að	  spila	  veikur,	  fer	  eftir	  því	  hvernig	  þú	  ert	  alinn	  upp.	  Ef	  

það	  er	  gert	  mikið	  úr	  veikindum	  þegar	  þú	  varst	  krakki,	  þá	  dettur	  þér	  

ekki	  í	  hug	  	  að	  spila	  en	  ef	  þú	  varst	  krakki	  eða	  það	  var	  sagt	  við	  þig	  að	  

þú	  getur	  alveg	  gert	  þetta	  skilurðu..	  að	  þú	  ert	  ekki	  í	  bómul	  að	  þá	  láta	  

menn	  sig	  hafa	  það	  að	  spila	  veikir..	  ég	  held	  þú	  veist	  að	  þú	  finnir	  ekki	  

mikið	  fyrir	  hita	  þegar	  þú	  ert	  að	  spila.	  

	  

Rannsakendum	  þótti	  þetta	  áhugavert	  og	  vildu	  tengja	  þetta	  við	  aðra	  kenningu	  en	  

talað	  var	  um	  uppi	   í	  kenningarlega	  hlutanum.	  Albert	  Bandura	  talaði	  um	  þegar	  hegðun	  er	  

félagslega	   lærð	  (e.	  Social	  Learning	  Theory).	  Hann	  sagði	  að	  einstaklingar	   lærðu	  að	  hegða	  

sér	   út	   frá	   umhverfinu	   í	   gegnum	   þá	   sem	   væru	   þeim	   næstir	   og	   að	   ferlið	  ætti	   sér	   stað	   í	  

gegnum	  áreiti	  og	  svörunar	   í	  ákveðnum	  aðstæðum.	  Börn	   læra	  að	  hegða	  sér	  eins	  og	  fólki	  

sem	  það	  lítur	  upp	  til.	  Seinna	  á	   lífsleiðinni	  gæti	  síðan	  verið	  að	  þau	  muni	  síðan	  notast	  við	  

hegðunina	   í	   aðstæðum	   sem	   þau	   lenda	   í	   (Bandura,	   1977).	   Hérna	   er	   	   hægt	   að	   tengja	  

veikindi	   og	   uppeldi	   einstaklinga	   saman.	   Hvernig	   foreldrar	   þínir	   hafa	   litið	   á	   	   veikindi	   og	  

hvernig	   einstaklingar	   hafa	   meðtekið	   ákvarðanir	   foreldra	   sinna	   sem	   hefur	   áhrif	   seinna	  

meir.	  	   	  

Aðrir	   leikmenn	   töluðu	   einnig	   með	   því	   að	   spila	   veikur	   en	   ekki	   á	   sama	   hátt	   og	  

leikmaðurinn	  hér	  að	  ofan.	  	  

	  

Ef	   þú	   ert	   með	   hita	   og	   beinverki	   finnst	   mér	   eins	   og	   þú	   getur	   bara	  

tekið	  nokkrar	  góðar	  verkjatöflur	  og	  þegar	  þú	  byrjar	  að	   spila	  að	  þá	  

gleymist	  það	  allt,	  frekar	  en	  einhver	  svona	  meiðsli	  sko...þannig	  ég	  hef	  

meiri	  þolinmæði	  fyrir	  að	  menn	  séu	  meiddir	  frekar	  en	  veikir	  sko..	   	  	  

Ég	   hef	   oft	   spilað	   þegar	   ég	   er	   veikur...Það	   er	  munur	   á	   því	   að	   spila	  

veikur	  og	  þegar	  þú	  ert	  meiddur.	  Þegar	  þú	  ert	  veikur	  að	  þá	  ertu	  svona	  

annars	  eðlis,	  þú	  ert	  aðeins	  sljór	   í	  hausnum	  en	  þú	  getur	  samt	  alveg	  

performað	  (AR17:	  sýnt	  frammistöðu)	  en	  úthaldið	  er	  minna.	  Þá	  er	  það	  

öðruvísi	  hvernig	  þú	  hugsar	  og	  hvað	  þú	  getur	  gert.	  Þú	  getur	  harkað	  

að	   þér	   og	   klárað	   einhvern	   leik	   og	   svo	   ertu	   bara	   farin	   heim	   undir	  

sæng.	  En	  þegar	  þú	  ert	  meiddur	  að	  þá	  geturðu	  harkað	  af	  þér	  en	  þá	  

getur	  það	  bara	  endað	  í	  meiri	  meiðslum.	  

	  

Svör	  þessara	  leikmanna	  gefa	  það	  gaumgæfulega	  í	  ljós	  að	  þeim	  finnst	  allt	  í	  lagi	  að	  

spila	  veikur	  og	  það	  sé	  sjálfsagðara	  en	  að	  spila	  þegar	  þú	  ert	  meiddur.	  Leikmennirnir	  sjálfir	  

sögðust	  hafa	   sjálfir	   spilað	  þegar	  þeir	  eru	  meiddir	  og	  einn	  sagði	  meira	  að	  segja	  að	  hann	  

hafi	  falið	  veikindi	  sín	  til	  þess	  að	  fá	  að	  spila.	  	  

	  

Ég	   hef	  meira	   að	   segja	   falið	   veikindi	   og	   lét	   þá	   vita	   eftir	   á.	   Eins	   og	  

bikarúrslitaleik	   sem	   ég	   spilaði,	   þá	   var	   ég	   ennþá	   með	   hita	   en	   var	  

ekkert	  að	   láta	  þjálfarann	  vita,	  því	  ef	  ég	  hefði	   látið	  hann	  vita	  að	  ég	  

væri	  veikur,	  þá	  hefði	  ég	  ekki	  spilað	  og	  það	  var	  ekki	  séns....Og	  hann	  

spurði	  hvernig	  mér	  liði	  og	  ég	  sagði,	  ég	  er	  allt	  annar	  en	  ég	  var	  samt	  

ennþá	  með	  hita.	  

	  

Eins	   og	   kom	   fram	   áðan	   var	   aðeins	   einn	   leikmaður	   sem	   talaði	   gegn	   því	   að	   spila	  

þegar	  maður	  væri	  veikur.	  Leikmaðurinn	  sagði	  að	  þegar	  maður	  væri	  veikur,	  þá	  væri	  maður	  

veikur	   og	   maður	   ætti	   bara	   að	   vera	   heima	   rúmliggjandi.	   Það	   væri	   ekkert	   notagildi	   í	  

leikmönnum	  sem	  væru	  veikir	  og	  þeir	  gætu	  veikt	  liðið	  þar	  sem	  þeir	  væru	  ekki	  100%	  klárir	  í	  

hausnum	  þar	  sem	  hugsun	  verður	  hægari	  en	  hjá	  mönnum	  sem	  eru	  full	  frískir.	  	  Hann	  sagði	  

einnig	  að	  hann	  hafi	   fengið	  að	  heyra	  að	  hann	  sé	  bubble	  boy	   (e.	  Loftbólu	  strákur)	   ,	  hann	  

væri	  pappakassi	  og	  fleira	  í	  þeim	  dúr.	  Þarna	  fær	  leikmaður	  fordóma	  (e.	  Stigma)	  í	  sinn	  garð	  

vegna	  þess	  að	  hann	  er	  með	  öðruvísi	  hugsun	  en	  aðrir	  í	  liðinu.	  Hann	  er	  dreginn	  niður	  með	  

athugasemdum	  meðspilara	  og	  annara	  vegna	  þess	  að	  hans	  viðmið	  og	  gildi	  eru	  önnur	  en	  í	  

liðinu	  (Manis	  og	  Meltzer,	  1978).	  

 

5.6	  Fyrirmyndir	  

Miðað	  við	  svör	  viðmælenda	  spila	  fyrirmyndir	  stóran	  þátt	   í	  því	  afhverju	  leikmenn	  ákveða	  

að	  spila	  meiddir.	  Þeir	  hafa	  heyrt	  sögur	  bæði	  frá	  liðsfélögum,	  þjálfurum	  og	  lesið	  þær	  sjálfir	  

í	  fréttum	  af	  leikmönnum	  sem	  hafa	  harkað	  af	  sér	  allskonar	  meiðsli	  eða	  veikindi	  og	  spilað	  

heilu	   leikina	  þannig.	  Fjórir	   leikmenn	  töluðu	  sérstaklega	  um	  að	  þeir	  hafi	   fengið	  að	  heyra	  

sögur	   af	   frægum	   leikmönnum	   sem	   spiluðu	   undir	   þessum	   kringumstæðum.	   Einn	  

viðmælandi	  hafði	  þetta	  að	  segja:	  

	  

Maður	   hefur	   líka	   heyrt	   það	   ef	  maður	   er	   að	   tala	   við	   þjálfarann	   að	  

það	   sé	   tekið.	   Þú	   spilar	   alveg	   alveg,	   eins	   og	  Michael	   Jordan	   spilaði	  

með	  40	  stiga	  hita,	  Alexander	  Petterson	  spilaði	  meiddur	  í	  öxl,	  einhver	  

hérna	   sleit	   krossband	   og	   spilaði.	   Þannig	   þegar	   svona	   dæmi	   eru	  

tekinn,	  þá	  hugsar	  maður	  ,,Já	  það	  er	  rétt”.	  	  

	  

Leikmaðurinn	   talaði	   um	   að	   sögur	   af	   svona	   hetjum	   hefðu	   áhrif	   á	   hugafarið	   hjá	  

honum	  þegar	  að	  kæmi	  að	  því	  að	  spila	  meiddur.	  Þetta	  væru	  menn	  sem	  að	  leikmenn	  bæru	  

mikla	   virðingu	   fyrir	  óháð	  því	  hvaða	   íþrótt	  þeir	   spiluðu	  og	  því	   settu	  þeir	   ákveðin	  viðmið	  

fyrir	  íþróttafólk.	  Annar	  viðmælandi	  talaði	  á	  svipuðum	  nótum:	  	  

	  

Maður	   heyrði	   allskonar	   sögur	   um	   landsliðskarla	   sem	   eru	   að	   spila	  

með	   eymsli	   og	  meiðsli	   útum	   allan	   líkama.	   Þetta	   var	   orðið	   normið	  

(AR18:	  venjulegt).	  Þetta	  hljómað	  alltaf	  þannig	  að	  þetta	  væri	  eðilegt,	  

þannig	  það	  var	  búið	  að	  byggja	  upp	  ákveðna	  mynd	  fyrir	  okkur	  yngri	  

leikmennina,	   þú	   veist	   ef	   maður	   var	   ungur,	   fyrsta	   árinu	   í	  

meistaraflokki	   og	   var	   eitthvað	  meiddur,	   fékk	  maður	   að	   heyra	   það	  

frá	  eldri	  leikmönnum	  ef	  það	  væri	  smá	  hnjask.	  

	  

	   Þessi	   viðmælandi	   talar	   um	   að	   með	   þessum	   sögum	   um	   hetjurnar	   sem	   spiluðu	  

þegar	  að	  þeir	  voru	  meiddir	  er	  búin	  til	  ákveðin	  mynd	  fyrir	  yngri	  leikmenn	  um	  að	  þeir	  eigi	  

að	  spila	  þegar	  að	  þeir	  eru	  meiddir.	  Þetta	  er	  líkt	  og	  Albert	  Bandura	  talaði	  um	  í	  félagslegu	  

lærðu	   kenningunni	   (AR19:	  Social	   learning	   theory).	   Þriðji	   leikmaðurinn	   talaði	   um	  að	  hafa	  

lesið	   sögur	   af	   þessum	   hetjum	   í	   fjölmiðlum	   og	   sagði	   hann	   að	   þær	   hefðu	   eflaust	   haft	  

einhver	  áhrif	  á	  viðhorf	  hans	  til	  meiðsla.	  Í	  svörum	  fyrri	  tveggja	  viðmælendanna	  hér	  að	  ofan	  

er	  greinilegt	  að	  þjálfarar	  nota	  þessar	  sögur	  af	  þekktum	  íþróttamönnum	  til	  þess	  að	  setja	  

pressu	   á	   leikmenn	   sína	   til	   þess	   að	   spila	   þegar	   að	   þeir	   eru	   meiddir	   eða	   veikir.	   Fjórði	  

leikmaðurinn	  kom	  með	  dæmisögu	   frá	  því	  þegar	  hann	  var	  yngri	  og	  sá	  hetjuna	  sína	  spila	  

meiddan.	  

	  

	   	  Ég	  man	  þegar	  að	  ég	  var	  í	  svona	  4.	  flokki	  og	  ég	  var	  að	  horfa	  á	  EM	  eða	  

HM	   í	   handbolta	   að	  þá	   sá	   ég	  Ólaf	   Stefánsson	   spila	  með	   teipað	  allt	  

lærið	  og	  hann	  greinilega	  að	  harka	  af	  sér	  meiðsli	  til	  þess	  að	  spila	  fyrir	  

íslensku	   þjóðina.	   Á	   þessum	   tíma	   var	   ég	   sjálfur	   að	   glíma	   við	  

hnémeiðsli	  og	  eftir	  að	  ég	  sá	  hann	  spila	  vildi	  ég	  líka	  spila	  næsta	  leik	  

eins	  og	  hann.	  	  

	  

Hér	   tekur	   leikmaður	   beint	   dæmi	   um	   að	   stærsta	   stjarna	   íslenska	   landsliðsins	   í	  

handbolta	  hafi	  spilað	  meiddur	  sem	  hafi	  haft	  þau	  áhrif	  á	  að	  hann	  sjálfur	  vildi	  spila	  næsta	  

leik	   hjá	   sér.	   Það	   er	   greinilegt	   að	   Ólafur	   Stefánsson,	   fyrrverandi	   landsliðsmaður	   í	  

handbolta,	  hefur	  haft	  mikil	  áhrif	  á	  hann.	  	  

 

5.7	  Annað	  áhugavert	  sem	  kom	  fram	  í	  viðtalinu	  

Hér	   að	   ofan	   hefur	   verið	   fjallað	   um	   helstu	   niðurstöður	   rannsóknarinnar.	   Nokkrir	  

viðmælendur	  komu	  engu	  að	  síður	  með	  nokkra	  áhugaverða	  vinkla	  sem	  tengdust	  meiðslum	  

þeirra	   á	   einn	   eða	   annan	   hátt.	   Nokkrir	   viðmælendur	   töluðu	   um	   andlegu	   hliðina	   og	   þá	  

sérstaklega	   einn	   viðmælandi	   sem	   talaði	   opinskátt	   um	   líðan	   sína	   þegar	   hann	   væri	  

meiddur.	  

	  

Nú	  meiddist	  ég	  um	  daginn	   í	   leik	  og	  horfði	  á	   leik	  með	   liðinu	  mínu	   í	  

gær	  (AR20:	  viðtalið	  tekið	  daginn	  eftir	  leik).	  Ég	  er	  svo	  leiður	  á	  þessu	  að	  

ég	   nennti	   eiginlega	   ekki	   á	   leikinn.	   Ég	  mætti	   í	   hálfleik	   og	   þú	   veist,	  

bara	  útaf	  því	  að	  það	  var	  skylda	  hjá	  mér	  að	  mæta	  á	  leikinn.	  Ég	  fór	  inn	  

í	  klefa	  og	  svona	  þú	  veist,	  og	  eina	  sem	  ég	  hugsaði	  um	  í	  gær	  var	  að	  ég	  

væri	   fokking	   hættur	   þessu,	   ég	   nennti	   þessu	   ekki	   lengur	   sko,	   en	  

hérna,	  en	  það	  er	  ömurleg	  tilfinning.	  En	  það	  er	  svona	  eins	  og	  þegar	  

þú	   meiðist	   fyrst	   eitthvað	   smá	   skilurðu,	   því	   oftar	   sem	   þú	   þarft	   að	  

horfa	   á	   þá	   er	   það	  alveg	   ömurlegt.	   Það	   er	   oft	   sagt	   við	   þá	   sem	  eru	  

meiddir	   að	   þeir	   eigi	   að	   mæta	   á	   allar	   æfingar,	   gera	   einhverjar	  

æfingar	  og	  vera	  bara	  að	  horfa	  á	  en	  það	  er	  bara	  kjaftæði,	  það	  gerir	  

þig	  bara	  þunglyndan.	  Það	  er	  allt	   í	   lagi	  að	  mæta	  af	  og	   til	   skilurðu..	  

hitta	   strákana,	   taka	   í	   spaðan	   á	   þeim	   og	   vera	   gera	   eitthvað	   á	  

hliðarlínunni..	   en	   en	   en	   ef	   þú	   hefur	   áhuga	   að	   koma	   til	   baka	   ertu	  

duglegur	  í	  þinni	  endurhæfingu	  og	  það	  gerir	  þér	  ekkert	  gott	  að	  mæta	  

á	  hverja	  einustu	  æfingu	  því	  þér	  langar	  alltaf	  að	  vera	  með,	  og	  ég	  er	  

ný	  búinn	  að	  meiðast	  og	  ég	  var	  að	  horfa	  á	  æfingu	  í	  fyrradag	  og	  þeir	  

voru	  bara	  eitthvað	  að	  spila	  fjórir	  og	  fjóra	  og	  ég	  bara	  hugsaði	  djöfull	  

væri	  ég	  til	  í	  að	  vera	  með	  skilurðu	  en	  ég	  gat	  það	  ekki.	  

	  

Hér	  er	  leikmaður	  að	  tala	  um	  líðan	  sína	  þegar	  að	  hann	  horfir	  á	  liðsfélaga	  sína	  spila	  

og	  æfa.	   Hann	   talar	   um	   að	   það	   hafi	  mikil	   áhrif	   á	   andlegu	   hliðina	   og	   geti	   gert	   leikmenn	  

nánast	  þunglynda	  að	  þurfa	  að	  mæta	  á	  alla	  æfingar	  og	  leiki	  þegar	  þeir	  eru	  meiddir.	  Það	  er	  

því	  greinilegt	  á	  svörum	  þessa	  viðmælenda	  að	  það	  eru	  fleiri	  hliðar	  á	  meiðslum	  en	  bara	  þau	  

sem	  hafa	  áhrif	  á	  líkamanlegt	  atgervi	  leikmanna.	  Það	  voru	  fleiri	  viðmælendur	  en	  þessi	  sem	  

nefndu	   að	   það	   gæti	   tekið	   á	   að	   horfa	   á	   liðið	   sitt	   spila	   þegar	   þeir	   væru	   meiddir,	   en	  

ástæðurnar	   voru	   þó	   ekki	   þær	   sömu	   og	   þessi	   viðmælandi	   talaði	   um.	   Einn	   viðmælandi	  

talaði	   um	  að	   liðsfélagar	   hans	   væru	   allt	   vinir	   og	   kunningjar	   hans.	  Hann	   vildi	   gera	   allt	   til	  

þess	   að	   hjálpa	   þeim	   en	   hann	   gæti	   það	   ekki	   þegar	   hann	   væri	   upp	   í	   stúku.	   Hann	   væri	  

svolítið	  hjálparlaus	  þar	  og	  gæti	  ekki	  haft	  nein	  áhrif	  á	   leikinn,	  nema	  þá	  helst	  með	  því	  að	  

hvetja	  þá	  áfram.	  Þessi	  viðmælandi	  talaði	  einnig	  um	  andlega	  þáttin	  en	  þó	  á	  aðeins	  öðrum	  

nótum	  en	  sá	  sem	  er	  hér	  fyrir	  ofan.	  

	  

Ég	   myndi	   segja	   að	   andlegi	   þátturinn	   er	   rosalega	   mikilvægur	   og	  

maður	   þarf	   að	   vera	   rosalega	  meðvitaður	   um	  það	  að	  maður	   er	   að	  

koma	   til	   baka	   úr	  meiðslum	  og	   það	   er	   sumt	   sem	  maður	   getur	   ekki	  

gert	   vegna	   þess	   að	   maður	   er	   búinn	   að	   vera	   frá.	   Ekki	   bara	   vegna	  

meiðslunum	   heldur	   þarf	   líkaminn	   að	   aðlagast	   aftur	   að	   og	   þú	   ert	  

aftur	  að	  keyra	  í	  gang	  einhverskonar	  tempó	  og	  það	  er	  alveg	  eðlilegt	  

að	  það	  sé,	  að	  maður	  upplifi	  einhverskonar	  þyngsl,	  eða	  kannski	  ekki	  

þyngsl..	  ehh..	  þú	  getur	  verið	  argur	  út	  af	  því	  að	  eitthvað	  gengur	  ekki	  

upp	  sem	  gekk	  upp	  áður	  en	  þú	  meiddist	  eins	  og	  einhverjar	  fintur	  eða	  

einhver	  hopp,	  maður	  hoppar	  ekki	   jafn	  hátt	  og	  áður	  en	  þú	  meiddist	  

eftir	   að	   þú	   kemur	   til	   baka	   eða	   maður	   skýtur	   ekki	   jafn	   fast	   eða	  

eitthvað	  svoleiðis.	  

Þessi	   leikmaður	   talar	   um	   andlegu	   hliðina	   þegar	   hann	   er	   að	   koma	   til	   baka	   úr	  

meiðslum,	  frekar	  en	  þegar	  hann	  horfir	  á	  liðsfélaga	  sína	  spila.	  Hann	  segir	  að	  það	  geti	  verið	  

erfitt	  að	  geta	  ekki	  beitt	  sér	  jafn	  mikið	  og	  áður.	  Hann	  tók	  fram	  að	  hann	  hafi	  þurft	  á	  sínum	  

ferli	  að	  aðlagast	  meiðslum	  sínum	  og	  breyta	  leikstíl	  sínum	  að	  einhverju	  leiti	  þegar	  hann	  var	  

meiddur	  eða	  að	  koma	  til	  baka	  úr	  meiðslum.	  	  

	   Viðmælandi	  sem	  hafði	  verið	   lengi	   í	  boltanum	  og	  glímt	  mikið	  við	  meiðsli	  á	  sínum	  

ferli	  tók	  fram	  í	  lok	  viðtals	  að	  ein	  stór	  ástæða	  fyrir	  því	  að	  hann	  væri	  ennþá	  í	  boltanum	  væri	  

stemmingin	  sem	  myndaðist	  í	  kringum	  liðið.	  Hann	  nefndi	  að	  það	  væru	  forréttindi	  að	  fá	  að	  

vera	  hluti	  af	  liði	  og	  stemmingin	  sem	  myndaðist	  í	  klefanum	  hjá	  liðinu	  í	  kringum	  æfingar	  og	  

leiki	  væri	  eitthvað	  sem	  að	  héldi	  honum	  áfram	  í	  boltanum.	  	  	  

	  

Það	  heldur	  mér	  ungum	  að	   vera	   í	   kringum	  þessa	  gutta	  og	  hlusta	  á	  

allt	  ruglið	  sem	  fer	  fram	  í	  klefanum	  fyrir	  æfingar	  og	   leiki	  og	  eftir	  og	  

það	   er	   fyllilega	  gaman.	   Einnig	   bara	  mórallinn	  á	  æfingu	  og	  það	  að	  

vera	  hluti	  af	  liði	  það	  er	  bara	  ótrúlega	  gefandi.	  

	  

Félagskapurinn	  kom	  fram	  í	  fleiri	  viðtölum	  en	  hjá	  þessum	  og	  er	  greinilegt	  að	  hann	  

spilar	  nokkuð	  stóra	  rullu	  í	  því	  afhverju	  leikmenn	  leggja	  það	  á	  sig	  að	  spila	  þegar	  að	  þeir	  eru	  

meiddir.	  Það	  virðist	  vera	  að	  leikmenn	  innan	  liða	  á	  Íslandi	  séu	  vinir	  eða	  kunningjar	  og	  eru	  

þeir	  því	  reiðubúnir	  að	  fórna	  sér	  fyrir	  þá.	  

6	  Umræða	  

Niðurstöður	  þessarar	  rannsóknar	  leiða	  það	  í	  ljós	  að	  það	  tíðkast	  í	  íslenskum	  handknattleik	  

að	   leikmenn	   spili	   þrátt	   fyrir	   að	   glíma	   við	   meiðsli	   eða	   veikindi.	   Þær	   niðurstöður	   eru	   í	  

taktvið	   rannsóknir	  Matthíasar	  Björnssonar	  á	   íslenskum	  knattspyrnumönnum,	  Fenton	  og	  

Pitter	   á	   ruðningköppum	   á	   framhaldskólaaldri	   og	   Roderick,	   Waddington	   og	   Parker	   á	  

atvinnumönnum	  í	  knattspyrnu	  á	  Englandi.	  Það	  voru	  ýmsar	  ástæður	  fyrir	  því	  að	  leikmenn	  í	  

handbolta	  á	   Íslandi	  voru	   tilbúnir	  að	   leggja	  það	  á	  sig	  að	  spila	  við	  þessar	  kringumstæður.	  

Ástæðurnar	   vógu	   þó	   misþungt	   í	   ákvörðun	   leikmanns	   og	   var	   það	   mismunandi	   eftir	  

viðmælendum	  hverjar	  þær	  voru.	  Allir	  leikmennirnir	  töluðu	  um	  að	  þeir	  hefðu	  fundið	  fyrir	  

pressu	   frá	   þjálfurum	   og	   liðsfélögum	   en	   einnig	   töluðu	   nokkrir	   um	   að	   hafa	   fundið	   fyrir	  

pressu	   annarstaðar	   frá.	   Aðrar	   áhugaverðar	   ástæður	   fyrir	   því	   að	   leikmenn	   spiluðu	   voru	  

meðal	  annars	  ástríða	  fyrir	  leiknum,	  umhverfið	  sem	  þeir	  voru	  í,	  hræðsla	  við	  að	  missa	  sæti	  

sitt	   í	   liðinu,	   það	   var	   alið	   upp	   í	   þeim	   að	   spila	   meiddir	   eða	   veikir,	   fyrirmyndir	   og	  

efnahagslegar	  ástæður.	  

	   Það	  er	  greinilegt	  að	  það	  er	  sett	  mikil	  pressa	  á	   leikmenn	  að	  vera	  alltaf	   tilbúnir	   til	  

þess	  að	  spila,	  þó	  svo	  að	  líkamlegt	  ástand	  þeirra	  sé	  ekki	  endilega	  eins	  og	  best	  væri	  á	  kosið.	  	  

Þegar	   starfsmaður	   á	   vinnumarkaðnum	   kemst	   ekki	   í	   vinnu	   vegna	   veikinda	   eða	   annara	  

kvilla	   þá	   er	   viðhorfið	   þannig	   að	   hann	   er	   heima	   þann	   daginn	   og	   þarf	   ekki	   að	  mæta	   til	  

vinnu.	  Hins	  vegar	  er	  það	  þannig	  í	  handbolta	  á	  Íslandi	  að	  þegar	  að	  leikmaður	  er	  meiddur	  er	  

ætlast	  til	  að	  hann	  mæti	  á	  æfingar	  og	  sé	  að	  vinna	  í	  sínum	  meiðslum	  til	  þess	  að	  hann	  geti	  

jafnvel	   spilað	   næsta	   leik.	   Það	   var	   áhugavert	   að	   skoða	   kenningu	   Mead	   um	   sjónarmið	  

heildarinnar	  þar	  sem	  að	   í	  handknattleik	  á	   Íslandi	  þykir	  sjálfsagt	  að	   leikmenn	  spili	  og	  æfi	  

þegar	   að	   þeir	   eru	   meiddir	   eða	   veikir.	   Eins	   og	   talað	   var	   um	   að	   ofan	   þá	   er	   þetta	   ekki	  

viðhorfið	  í	  öðrum	  stéttum	  í	  samfélaginu	  þar	  sem	  einstaklingar	  fá	  sinn	  tíma	  til	  að	  jafna	  sig	  

af	  veikindum	  og	  meiðslum.	  

Að	  það	  sé	  ætlast	  til	  að	  leikmenn	  spili	  meiddir	  og	  veikir	  er	  áhugavert	  sérstaklega	  í	  

ljósi	  þess	  að	  viðmælendur	   í	   rannsókninni	  töluðu	  allir	  um	  að	  þeir	   fengu	  ekki	  mikið	  greitt	  

fyrir	  að	  spila	  handbolta.	  Þeir	  litu	  því	  ekki	  á	  íþróttina	  sem	  vinnuna	  sína	  þrátt	  fyrir	  að	  þeir	  

sögðust	  hafa	  heyrt	  um	  að	  einhverjir	   leikmenn	   fengu	  bónusgreiðslur	   fyrir	  að	  ná	  að	  spila	  

ákveðið	   marga	   leiki.	   Það	   er	   því	   greinilegt	   að	   efnahagslega	   hliðin	   vegur	   ekki	   þyngst	   í	  

ákvörðun	   leikmanns	   þegar	   kemur	   að	   því	   að	   spila	   meiddur.	   Í	   rannsókn	   Roderick,	  

Waddington	  og	  Parker	  kom	  fram	  að	  leikmenn	  spiluðu	  oft	  í	  gegnum	  meiðsli	  vegna	  þess	  að	  

knattspyrna	  var	  atvinna	  þeirra.	  Niðurstöður	  í	  rannsókn	  Matthíasar	  Björnsonar	  voru	  einnig	  

líkari	   niðurstöðum	   rannsóknar	   Roderick,	   Waddington	   og	   Parker	   þar	   sem	   að	  

knattspyrnumenn	  á	  Íslandi	  sögðu	  að	  efnahagslega	  hliðin	  spilaði	  viðameiri	  hlutverk	  í	  því	  að	  

þeir	   létu	  sig	  hafa	  það	  að	  spila	  meiddir.	  Það	  er	  því	  greinilegt	  að	  handboltinn	  á	   Íslandi	  er	  

ekki	  kominn	  jafn	  nálægt	  atvinnumennsku	  og	  knattspyrna	  á	  Íslandi.	  	  

	   Í	  niðurstöðunum	  kemur	  fram	  pressa	  á	   leikmönnum,	  spili	  veigamesta	  hlutverkið	   í	  

ákvörðun	   þeirra	   að	   spila	   meiddir.	   Pressan	   kemur	   fram	   frá	   ýmsum	   áttum	   og	   töluðu	  

viðmlælendur	  um	  að	  hún	  kæmi	  fram	  bæði	  beint	  og	  óbeint.	  Viðmælendur	  töluðu	  um	  að	  

pressan	   kæmi	   fram	   meðal	   annars	   í	   stanslausum	   spurningum	   um	   hvenær	   þeir	   væru	  

tilbúnir	   til	  þess	  að	   snúa	  aftur	  á	  völlinn.	  Einnig	  kom	   fram	  að	   liðsfélagar	   settu	  oft	  óbeina	  

pressu	  á	  leikmenn	  með	  því	  að	  nefna	  dæmisögur	  um	  að	  þeir	  hefðu	  spilað	  í	  gegnum	  verri	  

hluti	  en	  viðkomandi	  leikmaður	  og	  áttu	  þeir	  það	  líka	  til	  að	  skjóta	  á	  meidda	  leikmenn	  í	  gríni	  

sem	  með	  tímanum	  myndaði	  pressu.	  Hér	  myndast,	  líkt	  og	  Mead	  sagði	  í	  kenningu	  sinnu	  um	  

táknræn	   samskipti,	   ósamræmi	   milli	   túlkunar	   orða	   milli	   tveggja	   eða	   fleirri	   einstaklinga.	  

Þrátt	  fyrir	  að	   liðsfélagar	  séu	  að	  grínast	   í	  meidda	   leikmanninum	  að	  þá	  getur	  hann	  túlkað	  

það	  þannig	  að	  þeir	  séu	  að	  pressa	  á	  hann	  að	  byrja	  spila	  sem	  fyrst.	  	  

Áhugavert	   þótti	   rannsakendum	   að	   viðmælandi	   tók	   dæmi	   um	   þjálfara	   sem	   gekk	  

svo	  langt	  að	  hann	  fékk	  sjúkraþjálfaran	  með	  sér	  í	  lið	  til	  þess	  að	  ljúga	  að	  leikmanninum	  um	  

alvarleika	  meiðslanna	   til	   þess	   að	   hann	   væri	   frekar	   tilbúinn	   til	   þess	   að	   spila.	   Það	   er	   því	  

dæmi	  um	  að	  þjálfari	  setji	  hagsmuni	  leikmanns	  aftar	  en	  hagsmuni	  sína	  til	  þess	  að	  ná	  sem	  

bestum	  árangri.	  Þetta	  er	  líkt	  og	  kom	  fram	  í	  rannsókn	  Roderick,	  Waddington	  og	  Parker	  þar	  

sem	  þjálfari	  bað	  fyrirliða	  liðs	  síns	  um	  að	  æfa	  á	  fullum	  krafti	  daginn	  eftir	  aðgerð.	  Hann	  var	  

því	  ekki	  að	  hugsa	  um	  hagsmuni	  leikmanns	  heldur	  frekar	  eigin	  hagsmuni.	  

	   Flestir	   viðmælendur	   töluðu	   einnig	   um	   að	   pressan	   kæmi	   oftar	   en	   ekki	   frá	   þeim	  

sjálfum.	   Sú	   pressa	   átti	   sér	   margar	   birtingarmyndir	   og	   til	   að	   mynda	   þótti	   sumum	  

leikmönnum	   þeir	   ómissandi	   hlekkur	   í	   liðinu	   og	   spilaði	   þar	   inn	   í	   sigurviljinn	   hjá	  

leikmönnum	  og	  hræðsla	  við	  það	  að	  missa	  sæti	  sitt	  í	  liðinu	  ef	  að	  einhver	  annar	  kæmi	  í	  stað	  

þeirra	   og	   myndi	   standa	   sig	   vel,	   en	   þetta	   er	   svipuð	   hugsun	   og	   Tom	   Brady	   einn	   besti	  

ruðningskappi	  Bandaríkjanna	  sagði	  í	  viðtali	  árið	  2015.	  Það	  er	  áhugavert	  að	  sjá	  samsvörun	  

í	   þessari	   rannsókn	  og	   rannsókn	  Roderick	   frá	   árinu	   2006	  þar	   sem	   leikmenn	   svöruðu	  því	  

einnig	   að	   þeir	   vildu	   spila	   þar	   sem	   þeir	   litu	   á	   sig	   sem	   ómissandi	   hlekk	   í	   liðinu.	   Það	   var	  

áhugavert	   að	   tengja	   þetta	   við	   umhugsunar	   hugtak	   Goffman	   þar	   sem	   að	   mikilvægir	  

leikmenn	  líta	  á	  það	  sem	  ákveðna	  áhættu	  séu	  þeir	  ekki	  með	  í	   leiknum.	  Pressan	  frá	  þeim	  

sjálfum	  gat	  einnig	  birst	  í	  ást	  þeirra	  á	  að	  spila	  leikinn.	  Þessi	  hluti	  kom	  sérstaklega	  fram	  hjá	  

eldri	  leikmönnum	  sem	  voru	  búnir	  að	  átta	  sig	  á	  því	  að	  ferillinn	  væri	  ekki	  endalaus	  og	  voru	  

þeir	  því	  tilbúnir	  til	  að	  leggja	  allt	  í	  sölurnar	  til	  þess	  að	  vera	  með	  í	  næsta	  leik.	  	  

	   	  Menningin	   í	  handbolta	  á	   Íslandi	  hefur	  tekið	  miklum	  breytingum	  á	  undanförnum	  

árum.	  Það	  er	  komin	  meiri	   vitundarvakning	  þegar	  menn	  eru	  meiddir	  og	   felst	  hún	  meðal	  

annars	   í	  því	  að	  hvert	  og	  eitt	   lið	   í	  dag	  er	  með	  sjúkraþjálfara	   sem	  meiddir	   leikmenn	  geta	  

leitað	  til	  þegar	  eitthvað	  bjátar	  á.	  Eldri	  viðmælendur	  töluðu	  sérstaklega	  um	  það	  að	  þegar	  

þeir	  voru	  að	  byrja	  að	  spila	  í	  meistaraflokki	  fengu	  þeir	  ekki	  alltaf	  þá	  aðstoð	  sem	  þeir	  þurftu	  

þegar	  að	  þeir	  voru	  meiddir.	  Þeir	  fjórir	  viðmælendur	  sem	  höfðu	  leikið	  erlendis	  töluðu	  um	  

það	  að	  þrátt	  fyrir	  að	  það	  væri	  orðin	  meiri	  fagmennska	  á	  Íslandi	  að	  þá	  væri	  ennþá	  hægt	  að	  

gera	  betur.	  Það	  er	  því	  áhugvert	  að	  sjá	  hvernig	  sjónarhorn	  heildarinnar	  á	  meiðslum	  hefur	  

breyst	  á	  Íslandi	  til	  hins	  betra	  með	  aukinni	  þekkingu	  á	  þeim.	  	  	  	  

	   Líkt	  og	  þekkist	  þá	   lærir	  yngra	   fólkið	  af	  þeim	  sem	  eldri	  eru	  og	  er	  handbolti	  engin	  

undantekning	   á	   því.	   Í	   gegnum	   tíðina	   hefur	   mótast	   ákveðið	   viðhorf	   innan	  

handboltasamfélagsins	   að	   leggja	   allt	   í	   sölurnar	   og	   vera	   tilbúnir	   að	   fórna	   sér	   fyrir	   liðið.	  

Þegar	   yngri	   leikmenn	   heyra	   sögur,	   bæði	   frá	   þjálfurum	   og	   eldri	   leikmönnum,	   af	  

fyrirmyndum	  sínum	  sem	  spila	  þegar	  að	  þeir	  eru	  ekki	  heilir	  heilsu	  er	  verið	  að	  kenna	  þeim	  

þau	   viðhorf	   sem	   fyrir	   finnast	   í	   íþróttinni.	   Skilaboðin	   til	   þeirra	   í	   handboltaheiminum	  eru	  

þau	  að	  þeir	  sem	  vilja	  ná	  langt	  þurfa	  að	  vera	  reiðubúnir	  að	  spila	  í	  gegnum	  sársaukan.	  Þetta	  

svipar	  til	  þess	  sem	  Albert	  Bandura	  talaði	  um	  í	  félagslegu	  lærðu	  kenningunni	  þar	  sem	  að	  

yngri	  leikmenn	  læra	  viðhorf	  til	  íþróttanna	  í	  gegnum	  þá	  sem	  eldri	  eru.	  

	   Viðhorf	   viðmælenda	   til	   liðsfélaga	   sína	   þegar	   að	   þeir	   voru	   meiddir	   kom	   fram	   á	  

tvennan	  hátt	   í	   rannsókninni.	  Annaðhvort	  vildu	  menn	  að	  þeir	   væru	   tilbúnir	  að	   fórna	   sér	  

fyrir	  liðið	  eða	  að	  þeir	  ættu	  að	  fá	  tíma	  til	  að	  jafna	  sig.	  Hinsvegar	  voru	  allir	  sammála	  um	  að	  

það	   skipti	  máli	   hversu	  mikilvægur	   leikmaðurinn	  væri	   liðinu	  eða	  hversu	  mikilvægir	   leikir	  

væru	   framundan.	   Áhugavert	   var	   að	   sjá	   að	   leikmenn	   settu	  meiri	   pressu	   á	   sig	   og	   aðra	   í	  

liðinu	  að	  vera	  tilbúnir	  til	  þess	  að	  fórna	  sér	  fyrir	  liðið	  í	  mikilvægum	  leikjum.	  Viðmælendur	  

viðurkenndu	   að	   það	   væri	   meira	   ætlast	   til	   að	   mikilvægustu	   leikmönnum	   liðsins.	   Þetta	  

viðhorf	  líkt	  því	  sem	  tíðkast	  í	  knattspyrnu	  og	  ruðning	  erlendis.	  Það	  er	  því	  hægt	  að	  áætla	  að	  

þetta	  sé	  almennt	  viðhorf	  í	  hópíþróttum.	  



	   54 

	   Almennt	   var	   munur	   á	   viðhorfi	   viðmælenda	   til	   veikinda	   leikmanna	   og	   meiðsla	  

þeirra.	   Viðmælendur	   voru	   á	   því	   að	   leikmenn	   ættu	   að	   spila	   þegar	   að	   þeir	   glímdu	   við	  

veikindi	  sem	  ekki	  eru	  alvarleg.	  Menn	  litu	  á	  það	  sem	  hindrun	  sem	  auðvelt	  væri	  að	  yfirstíga	  

á	  meðan	  leik	  stæði	  með	  hjálp	  ýmissa	   lyfja.	  Hér	  sést	  því	  greinilegur	  munur	  á	  því	  að	  vera	  

hluti	  af	  liði	  í	  hópíþrótt	  og	  að	  vera	  í	  almennri	  vinnu	  þar	  sem	  menn	  taka	  sér	  frí	  þegar	  að	  þeir	  

eru	  veikir.	  	  

	   Það	  kemur	  fram	  í	  niðurstöðunum	  að	  þeir	  leikmenn	  sem	  eru	  meiddir	  geti	  glímt	  við	  

andlega	   erfiðleika.	   Þessir	   erfiðleikar	   koma	   fram	   í	   pirringi	   að	   geta	   ekki	   verið	   með	   á	  

æfingum	  og	  í	  leikjum.	  Einnig	  getur	  pirringurinn	  komið	  fram	  þegar	  leikmenn	  eru	  að	  koma	  

til	  baka	  úr	  meiðslum	  þá	  geta	  þeir	  ekki	  beitt	  sér	   líkt	  og	  áður.	  Andlegir	  örðuleika	   í	  kjölfar	  

meiðsla	   komu	  einnig	   í	   ljós	   í	   rannsókn	  Matthíasar	   Björnssonar	   á	   knattspyrnumönnum	  á	  

Íslandi.	  Andlegir	  örðuleikar	  leikmanna	  í	  kjölfar	  meiðsla	  er	  því	  mögulega	  eitthvað	  sem	  þarf	  

að	  huga	  betur	  að	  hjá	  leikmönnum	  meðan	  þeir	  ganga	  í	  gegnum	  erfið	  meiðsli.	  

Það	  er	  hægt	  að	  gefa	  sér	  það	  að	  þau	  markmið	  sem	  handboltalið	  setja	  sér	  í	  byrjun	  

tímabils	  spili	   stóra	  rullu	   í	  því	  að	   leikmenn	   leggja	  það	  á	  sig	  að	  spila	  þegar	  þeir	  eru	  veikir	  

eða	  meiddir.	  Hér	  sést	  munurinn	  á	  því	  að	  vera	  í	  handboltaliði	  á	  Íslandi	  og	  í	  venjulegri	  vinnu	  

þar	  sem	  einstaklingar	  eru	  aðallega	  að	  hugsa	  um	  að	  fá	  greidd	  laun.	  Þegar	  menn	  eru	  í	   liði	  

sem	   hafa	   ákveðin	   markmið	   myndast	   tengsl	   sem	   erfitt	   er	   að	   finna	   í	   öðrum	   stéttum	  

samfélagsins.	  

	   Næstu	  skref	   í	  rannsókum	  tengdu	  þessu	  efni	  getur	  verið	  áhugavert	  að	  byrja	  á	  því	  

að	  gera	  rannsókn	  á	  ástæðum	  fyrir	  því	  að	  handboltakonur	  á	  Íslandi	  spila	  þegar	  að	  þær	  eru	  

meiddar.	   Það	   væri	   áhugavert	   að	   sjá	   hvort	   að	   sömu	   ástæður	   eru	   fyrir	   því	   að	   þær	   spila	  

vegna	  meiðsla	  og	  hjá	  körlunum.	  Einnig	  væri	  gaman	  að	  ræða	  við	  þjálfara,	  sjúkraþjálfara	  og	  

stjórn	   félaga	  til	  þess	  að	  komast	  að	  því	  hvert	  viðhorf	  þeirra	  er	  gagnvart	  því	  að	   leikmenn	  

spili	  meiddir	   sérstaklega	   í	   ljósi	   þess	   að	   leikmenn	   í	   þessari	   rannsókn	   tala	   um	  pressu	   frá	  

þessum	  einstaklingum.	  Sökum	  þess	  að	  nokkrir	  viðmælendur	  töluðu	  um	  andlega	  erfiðleika	  

í	   meiðslum	   væri	   áhugavert	   að	   skoða	   andlegu	   hliðina	   nánar	   í	   framtíðar	   rannsóknum	   á	  

þessu	   sviði.	   Það	   væri	   einnig	   áhugavert	   að	   rannsaka	   hvernig	   viðhorfin	   eru	   hjá	  

atvinnumönnum	  í	  handbolta	  gagnvart	  því	  að	  spila	  meiddur	  eða	  veikur	  og	  þá	  væri	  hægt	  að	  

bera	  þær	  niðurstöður	  saman	  við	  niðurstöður	  þessarar	  rannsóknar.	  

